
CW 
CWS Project Description 

 
ᐃᓗᓕᕆᔭᖏᑦ 

 
ᑯᐊᒃ ᐊᐅᓪᓚᐅᔾᔨᔨᖏᑦ  

 ᖃᓂᒪᑦᑕᐃᓕᓂᖅ ᐅᓗᕆᐊᓇᖅᑕᐃᓕᓂᓪᓗ 
 ᓇᐸᐃᓐᓇᕈᓐᓇᓐᓂᖅ – ᐊᕙᑎᕗᑦ 
 ᓇᐸᐃᓐᓇᕈᓐᓇᓐᓂᖅ – ᐱᖅᑯᓯᖓᑦ 

ᐱᓕᕆᓂᐅᑉ ᖃᓄᐃᑦᑑᓂᖓ 
ᓇᓗᓇᐃᖅᑕᐅᓂᖏᑦ ᓴᖅᑭᑐᐃᓐᓇᕆᐊᓖᑦ ᐊᒃᑐᐃᓃᑦ 

 ᐅᒥᐊᔾᔪᐊᒻᒥ ᐱᓕᕆᓃᑦ  
o ᐅᖅᓱᐋᓗᒻᒥ ᑯᕕᓃᑦ - ᐅᒥᐊᔾᔪᐊᒻᒥ ᐱᓕᕆᓃᑦ  
o ᐊᒃᑕᑯᑦ ᐃᒋᑕᐅᓂᖏᑦ - ᐅᒥᐊᔾᔪᐊᒻᒥ ᐱᓕᕆᓃᑦ  
o ᑕᕆᐅᒻᒥ ᐊᔭᐃᖅᑐᑦ ᐱᕐᕈᓗᐊᕿᔪᓪᓗ - ᐅᒥᐊᔾᔪᐊᒻᒥ ᐱᓕᕆᓃᑦ  
o ᓯᓚᐃᓐᓇᒻᒧᑦ ᓱᕈᐃᔪᖅ - ᐅᒥᐊᔾᔪᐊᒻᒥ ᐱᓕᕆᓃᑦ  
o ᓯᑯᓯᐅᕆᓂᖅ - ᐅᒥᐊᔾᔪᐊᒻᒥ ᐱᓕᕆᓃᑦ  
o ᐊᒃᑐᐃᓂᖏᑦ ᓂᔾᔪᑎᓄᑦ ᐱᕈᖅᑐᓄᓪᓗ - ᐅᒥᐊᔾᔪᐊᒻᒥ ᐱᓕᕆᓃᑦ  

 ᐅᒥᐊᑦ ᖁᓕᒥᒎᓪᓗ ᐱᓕᕆᓃᑦ  
o ᐅᖅᓱᐋᓗᒻᒥ ᑯᕕᓃᑦ - ᐅᒥᐊᑦ ᖁᓕᒥᒎᓪᓗ ᐱᓕᕆᓃᑦ  
o ᐊᒃᑕᑯᑦ ᐃᒋᑕᐅᓂᖏᑦ - ᐅᒥᐊᑦ ᖁᓕᒥᒎᓪᓗ ᐱᓕᕆᓃᑦ  
o ᑕᕆᐅᒻᒥ ᐊᔭᐃᖅᑐᑦ ᐱᕐᕈᓗᐊᕿᔪᓪᓗ - ᐅᒥᐊᑦ ᖁᓕᒥᒎᓪᓗ ᐱᓕᕆᓃᑦ  
o ᐸᒡᕕᓴᓐᓃᑦ ᓂᔾᔪᑎᓄᑦ ᐱᕈᖅᑐᓄᓪᓗ - ᐅᒥᐊᑦ ᖁᓕᒥᒎᓪᓗ ᐱᓕᕆᓃᑦ  

 ᓄᓈᓐᓂᕗᑦ ᓯᒡᔭᒥᓪᓗ ᐱᓕᕆᓃᑦ  
o ᐊᒃᑐᐃᓂᖏᑦ ᓂᔾᔪᑎᓄᑦ ᐱᕈᖅᑐᓄᓪᓗs - ᓄᓈᓐᓂᕗᑦ ᓯᒡᔭᒥᓪᓗ ᐱᓕᕆᓃᑦ  
o ᐊᒃᑐᐃᓃᑦ ᐊᓯᖏᓄᑦ ᓄᓇᐅᑉ ᐃᓕᖅᑯᓯᖏᓄᑦ - ᓄᓈᓐᓂᕗᑦ ᓯᒡᔭᒥᓪᓗ ᐱᓕᕆᓃᑦ  
o ᐃᓯᖅᑎᑕᐅᓂᖏᑦ ᓇᔪᖅᑎᐅᓐᖏᑦᑐᑦ ᐆᒪᔪᑦ ᖃᓂᒻᒪᓰᓪᓗ - ᓄᓈᓐᓂᕗᑦ ᓯᒡᔭᒥᓪᓗ ᐱᓕᕆᓃᑦ  
o ᐃᓅᓕᐊᖃᖅᑐᓕᕆᓃᑦ - ᓄᓈᓐᓂᕗᑦ ᓯᒡᔭᒥᓪᓗ ᐱᓕᕆᓃᑦ  
o ᑲᑎᓕᒫᖅᖢᒋᑦ ᐊᒃᑐᐃᓂᕆᓲᖏᑦ - ᓄᓈᓐᓂᕗᑦ ᓯᒡᔭᒥᓪᓗ ᐱᓕᕆᓃᑦ  

 
ᓄᖅᑲᖅᓯᒪᓇᓱᐊᕈᑏᑦ 

 ᐅᒥᐊᔾᔪᐊᒻᒥ ᐱᓕᕆᓃᑦ  
o ᑭᓂᖅᑐᖅ ᑭᓂᖅᑐᓖᓪᓗ ᐊᒥᐊᒃᑯᑦ - ᐅᒥᐊᔾᔪᐊᒻᒥ ᐱᓕᕆᓃᑦ  
o ᐊᒃᓯᕕᑦ - ᐅᒥᐊᔾᔪᐊᒻᒥ ᐱᓕᕆᓃᑦ  
o ᑭᓈᓗᒃ - ᐅᒥᐊᔾᔪᐊᒻᒥ ᐱᓕᕆᓃᑦ  
o ᐃᒃᑕᖅᑯᑎ - ᐅᒥᐊᔾᔪᐊᒻᒥ ᐱᓕᕆᓃᑦ  
o ᓱᕈᐃᔭᑦᑐᑦ - ᐅᒥᐊᔾᔪᐊᒻᒥ ᐱᓕᕆᓃᑦ  
o ᐸᒡᕕᓵᕆᓂᖅ ᑕᕆᐅᑉ ᐆᒪᔪᖏᓐᓂᒃ - ᐅᒥᐊᔾᔪᐊᒻᒥ ᐱᓕᕆᓃᑦ  
o ᓇᐃᓪᓕᒋᐊᒐᖅ - ᐅᒥᐊᔾᔪᐊᒻᒥ ᐱᓕᕆᓃᑦ  

 ᐅᒥᐊᑦ ᖁᓕᒥᒎᓪᓗ ᐱᓕᕆᓃᑦ  
 ᓄᓈᕋᓱᓐᓂᒻᒧᑦ ᐱᓕᕆᓃᑦ 

o ᓄᓈᖅᑎᓪᓗᒋᑦ ᐅᓗᕆᐊᓇᖅᑕᐃᓕᒪᔾᔪᑎᑦ 
o ᐊᑐᖅᓯᒪᔪᑐᖃᑦ ᐃᑦᑕᓐᓂᓴᖃᖅᑐᓪᓗ ᓄᓇᖏᑦ  – ᓄᓈᕋᓱᓐᓂᒻᒧᑦ ᐱᓕᕆᓃᑦ 

 ᑲᑎᓕᒫᖅᖢᒋᑦ ᐊᒃᑐᐃᓂᕆᓲᖏᑦ - ᐅᒥᐊᑦ ᖁᓕᒥᒎᓪᓗ ᐱᓕᕆᓃᑦ  

ᑯᐊᒃ ᐊᐅᓪᓚᐅᔾᔨᔨᖃᑎᖏ  
 

ᐊᕐᕌᒍᓄᑦ 25-ᓄᑦ, ᑯᐊᒃ ᐊᐅᓪᓚᐅᔾᔨᔨᖁᑎᖏᑦ® ᓯᕗᓕᐅᕆᔨᐅᓪᓗᑎᒃ ᐊᑐᐃᓐᓇᐅᑎᑦᑎᓲᓂᒃ ᐅᑭᐅᖅᑕᖅᑐᒥ ᓇᕈᓇᓐᓂᒻᒧᑦ 
ᐃᓄᖃᓐᖏᑦᑐᓄᑦ. ᐊᔾᔨᒌᓐᖏᑦᑐᓂᒃ ᐅᒥᐊᔾᔪᐊᖃᐅᖅᖢᑎᒃ ᓴᓇᐅᒪᓂᓕᓐᓂᒃ ᑐᕌᒐᖃᖅᑐᓂᒃ ᓯᑯᓕᒻᒧᑦ ᐊᐅᓛᓕᒪᔪᓂᓪᓗ 
ᓯᕗᓕᖅᑎᓂᒃ ᐊᐅᓪᓚᐅᔾᔨᔨᖃᖅᖢᑎᒃ, ᐳᓚᕋᑎᓂᒃ ᐊᔾᔨᖃᓐᖏᑦᑐᒥᒃ ᒪᑐᐃᖓᑎᑦᑎᓲᑦ ᐃᓄᖃᓐᖏᓛᓄᑦ ᓄᓇᓄᑦ ᓄᓇᔾᔪᐊᓕᒫᒥᒃ: 
ᐅᑭᐅᖅᑕᖅᑐᖅ ᐊᒻᒪᓗ ᓄᓇᔾᔪᐊᑉ ᐊᑖ ᐋᓐᑕᐅᑎᑲᒥ.  
 
ᑯᐊᒃᑯᑦ ᐅᒥᐊᔾᔪᐊᒃᑰᓐᓂᖏᑦ ᓇᕈᓇᓐᓂᖃᓲᑦ ᓄᓇᕘᑉ ᕿᑎᓪᓗᐊᖓᒍᑦ ᑲᓇᑕᐅᑉ ᐅᑭᐅᖅᑕᖅᑐᐊᓂᒃ ᐃᑉᐱᒋᑦᑎᐊᖁᓪᓗᒋ ᑕᒪᒃᑯᐊ 
ᐳᓚᕋᑏᑦ ᐱᐅᓛᖑᓂᓕᒫᖓᒍᑦ. ᐃᑭᒪᑎᑕᐅᓪᓗᑎᒃ ᒥᑭᓐᓂᖅᓴᓄᑦ, ᓯᑯᓯᐅᕈᓐᓇᖅᑐᓄᑦ ᐅᒥᐊᔾᔪᐊᓄᑦ, ᑖᒃᑯᐊ ᐊᐅᓪᓚᖅᓯᒪᓃᑦ 
ᑕᑯᑎᑦᑎᓗᑎᒃ ᐳᓚᕋᑎᓂᒃ ᓄᓇᐅᑉ ᑲᔾᔮᓐᓇᓐᓂᑐᐃᓐᓇᕆᓐᖏᑕᖓᓂᒃ ᓄᓇᕘᑉ, ᑭᓯᐊᓂᑦᑕᐅᖅ ᐃᓕᓐᓂᐊᖅᑎᑕᐅᓪᓗᑎᒃ 
ᐊᑐᖅᓯᒪᔭᓂᒃ ᐅᑭᐅᖅᑕᖅᑑᑉ ᓄᓇᖏᓐᓂᒃ ᐱᖅᑯᓯᖃᖅᑎᐅᔪᓪᓗ ᐊᑐᖅᓯᒪᔪᑦ ᐅᓪᓗᒥ ᓇᔪᖅᑐᑦ ᓄᓇᖓᓂᒃ ᐅᓪᓗᒥᒧᑦ.   
 
ᑯᐊᒃ ᐊᐅᓪᓚᐅᔾᔨᔨᖏᑦ ᐃᓚᒋᔭᐅᖃᑕᐅᔪᑦ ᑲᑐᔾᔨᖃᑎᒌᑦ ᐅᑭᐅᖅᑕᖅᑐᒥ ᐊᐅᓪᓚᐅᔾᔨᔨᑦ ᐅᒥᐊᔾᔪᐊᒃᑰᖅᑎᑦᑎᔨᖏᓐᓂᒃ (AECO) 
http://www.aeco.no ᐊᒻᒪᓗ ᓄᓇᔾᔪᐊᒻᒥ ᑲᑐᔾᔨᖃᑎᒌᑦ ᐋᓐᑕᐅᑎᑲᒥ ᐊᐅᓪᓚᐅᔾᔨᔨᐅᓲᓄᑦ (IAATO) http://www.iaato.org. 
ᑕᒪᐃᓐᓂᒃ ᑎᒥᐅᕝᕕᓖᒃ ᑐᑭᒧᐊᒍᑎᖃᖅᑑᑉ ᐱᔭᕆᐊᑐᔫᓐᓂᒃ ᐊᔭᐅᕇᓐᓇᓲᖑᓪᓗᑎᓪᓗ ᐅᓗᕆᐊᓇᓐᖏᑦᑐᒥᒃ ᑲᒪᑦᑎᐊᕆᔪᒥᓪᓗ 
ᑕᒪᐃᓐᓂᒃ ᐊᕙᑎᑦᑎᓄᑦ, ᐃᓅᖃᑎᑦᑎᓐᓄᑦ ᑮᓇᐅᔭᓕᐅᕋᓱᐊᕈᑎᒃᑯᑦ ᑲᔪᓰᓐᓇᖅᑐᒥᓪᓗ ᐳᓚᕋᑦᑐᓕᕆᓂᐅᔪᓂᒃ.  
 
ᖃᓂᒪᑦᑕᐃᓕᓂᖅ ᐅᓗᕆᐊᓇᖅᑕᐃᓕᓂᓪᓗ 
ᖄᒃᑲᓐᓂᐊᒍᑦ ᓯᑯᓯᐅᕈᓐᓇᓐᓂᖏᑕ ᐅᒥᐊᔾᔪᐊᖁᑎᑦᑕ ᐊᑐᓲᑦᑎᓐᓄᑦ, ᐊᐅᓪᓛᓕᒪᔪᓂᒃ ᑳᐱᑕᓂᒃ, ᐊᐅᓪᓚᐅᔾᔨᔨᑦ ᐱᓕᕆᔨᖏᑦ 
ᑲᒪᔨᖏᓪᓗ, ᑖᒃᑯᐊ ᑯᐊᒃᑯᑦ ᐅᓗᕆᐊᓇᖅᑕᐃᓕᒪᓂᒻᒧᑦ ᒪᓕᒐᕆᓲᖏᑦ, ᐱᓕᒻᒪᔅᓴᖅᓯᒪᓂᖏᑦ ᓴᓇᔾᔪᑎᒋᓲᒥᓄᓪᓗ ᒪᓕᒐᕆᔭᖏᑦ 
ᖁᑦᑎᓐᓂᖅᐹᖑᓪᓗᑎᒃ ᐊᑑᑎᖃᖅᑎᑕᐅᒻᒪᑕ ᐅᓄᖅᑑᓂᖅᓴᒃᑯᓪᓗ ᓯᕗᓕᐅᕆᔨᐅᓪᓗᑎᒃ ᐅᒥᐊᔾᔪᐊᒃᑰᖅᑎᑦᑎᔨᓄᑦ:  

 ᑯᐊᒃᑯᑦ ᐅᒥᐊᔾᔪᐊᒃᑯᑦ ᐊᐅᓪᓚᐅᔾᔨᔨᐅᔪᓂᒃ ᑲᒻᐸᓂᓂᒃ ᑐᓐᓂᕆᔭᐅᓯᒪᔪᑑᒻᒪᑕ ᑖᔅᓱᒥᖓ ᐃᖕᓚᓐᒥᐅᑦ ᐊᔪᕆᑕᔅᓴᖓ BS 
8848, ᓯᓚᑖᓂ ᐃᓕᓴᕆᔭᐅᓪᓗᑎᒃ ᐸᐃᑉᐹᑎᒍᓪᓗ ᓇᓗᓇᐃᖅᑕᐅᓪᓗᑎᒃ ᑯᐊᒃᑯᑦ ᖃᓂᒪᑦᑕᐃᓕᒪᓂᒻᒧᑦ 
ᐅᓗᕆᐊᓇᖅᑕᐃᓕᓂᒻᒧᓪᓗ ᐊᐅᓚᑦᑎᓂᒻᒧᑦ ᑲᒪᔾᔪᑖᓂᒃ  

 ᐊᑖᒍᑦ ᑖᔅᓱᒪ BS 8848 ᑯᐊᒃᑯᑦ ᐅᓗᕆᐊᓇᖅᑕᐃᓕᒪᓂᒻᒧᑦ ᐊᐅᓚᑦᑎᔾᔪᑖᓄᑦ ᐊᑐᓲᖓᓐ ᐊᕐᕌᒍᑕᒫᖅ 
ᐊᒃᑐᐊᓂᖃᖏᑦᑐᒧᑦ ᖃᐅᔨᓵᕆᔭᐅᓲᖅ 

 ᐅᒥᐊᔾᔪᐊᓕᒫᓂᒃ ᖁᑦᑎᓛᖑᖃᑕᐅᔪᓂᒃ ᐊᒥᓲᓂᖃᖅᑐᖅ ᐃᖅᑲᓇᐃᔭᖅᑎᖏᑦ ᐃᑭᒪᔪᓄᑦ 1:9 ᐅᒥᐊᔾᔪᐊᑦᑎᓐᓂᒃ ᑕᕆᐅᖅ 
ᓇᕈᓇᑦᑎᐊ ᐊᒻᒪᓗ ᑲᐱᑕᓐ ᑲᓕᑉᓂᑳᕝ 

 ᑕᒪᐃᓐᓂᒃ ᐅᒥᐊᔾᔪᐊᕗᑦ ᒪᕐᕉᓐᓂᒃ ᓗᒃᑖᖃᓲᑦ, ᐊᑕᐅᓯᖅ ᑯᐊᒃᑯᓐᓄᑦ ᐃᖅᑲᓇᐃᔭᓪᓚᕆᒃᑎᑕᐅᓪᓗᓂ ᓄᓇᔾᔪᐊᒥ, 
ᐃᓄᖃᓐᖏᑦᑐᒥ ᓇᕈᓇᑦᑐᓂᓪᓗ ᐅᒥᐊᔾᔪᐊᒃᑯᑦ ᓗᒃᑖᖑᓕᒪᔪᒥᒃ 

 ᐊᐅᓪᓚᐅᔾᔨᓲᑦ ᐃᖅᑲᓇᐃᔭᖅᑎᕗᑦ ᐸᐃᑉᐹᑎᒍᑦ ᐃᓕᓐᓂᐊᖅᓯᒪᓂᖏᓄᑦ ᐱᓯᒪᔪᑦ ᐆᒻᒪᓪᓗᐊᕿᔪᓄᑦ ᐃᓅᓕᓴᐃᔾᔪᑎᓄᓪᓗ  
 ᑕᒪᐃᓐᓂᒃ ᐃᖅᑲᓇᐃᔭᖅᑎᓕᒫᕗᑦ ᖃᖐᓯᒪᔪᑦ ᐱᓯᒪᔭᐅᔭᕆᐊᓕᒻᒥᒃ IAATO ᐊᐅᓪᓚᖅᓯᒪᓲᑦ ᐃᖅᑲᓇᐃᔭᖅᑎᑦ 

ᖃᐅᔨᓵᖑᓂᖏᑦ ᐊᒻᒪᓘᓐᓃᑦ AECO ᖃᐅᔨᓴᐅᑖ ᐃᓚᐅᖃᑕᐅᓗᑎᓪᓗ ᑯᐊᒃᑯᑦ ᐊᔾᔨᖃᓐᖏᑦᑑᔪᒥᒃ ᐃᓕᓴᐅᑎᖏᓐᓂᒃ 
ᐸᐃᑉᐹᖅᑖᕈᑎᖏᓂᓪᓗ ᐱᓕᕆᓂᐊᖅᑐᓄᑦ - ᑕᒪᒻᒥᑦᑎᐊᖅ ᐃᖅᑲᓇᐃᔭᖅᑎᕗᑦ ᖃᖐᔭᕆᐊᓖᑦ ᐊᑐᓪᓚᕆᒃᑐᓂᒃ 
ᐃᓱᒪᖃᐅᓯᖃᓐᓂᒃᑯᓪᓗ ᐃᓗᓕᖏᓂᒃ ᑐᕌᒐᖃᖅᑐᑦ ᐳᓪᓚᓕᐅᑉ ᐅᒥᐊᖓᓂᒃ, ᓇᓄᖃᖅᑐᒥᒃ ᓄᓇᐃᓐᓇᒻᒥᒃ ᐱᓱᑲᑕᓐᓂᖅ 
ᐅᔾᔨᖅᓵᕆᔭᖃᖅᖢᓂ, VHF ᐅᖄᓚᐅᑎᒧᑦ ᐅᖄᓚᔪᓐᓇᓐᓂᖅ, ᑕᒻᒪᕇᒃᑯᑎᒃᑯᑦ ᐃᖏᕐᕋᓂᖅ ᖁᑭᐅᑎᒥᓪᓗ ᑲᒪᒋᔭᖃᓐᓂᖅ 
ᑲᐃᓪᓗᐃᓂᖅ ᖁᑭᕆᐊᓐᓂᓪᓗ.   

 ᑯᐊᒃᑯᑦ ᐃᓗᐃᑦᑑᔪᖅ ᐱᓂᓪᓗᒐᓄᑦ ᑲᒪᒋᔭᖃᐅᓯᑦ ᐸᓐᓇᐅᑎᖓᓐ ᖃᐅᔨᓴᖅᑕᐅᓲᖅ ᓇᓗᓇᐃᖅᓯᒪᔪᒃᑯᑦ ᐅᓪᓗᖃᖅᑐᒃᑯᑦ 
 ᐅᒥᐊᔾᔪᐊᒻᒥ ᐃᓅᓕᐊᖃᐅᑎᑦ ᐅᒥᐊᑦ ᐳᓪᓚᓖᓪᓗ-ᐃᓄᒋᐊᒃᑐᖅᓯᐅᑎᑦ ᐅᖓᑕᐅᔾᔨᔪᑦ ᐊᑐᖁᔭᐅᓯᒪᔪᒧᑦ SOLAS 

ᒪᓕᒐᖏᓄᑦ ᐱᓪᓗᓂᐅᒃ ᖄᖏᐅᔾᔨᓯᒪᐃᓐᓇᐅᔭᖅᖢᓂ ᐃᓄᒋᐊᓐᓂᐊᑕ 25% ᖄᖏᖅᓯᒪᓇᓱᐃᓐᓇᖅᖢᒍ 
 ᑯᐊᒃ ᐊᐅᓪᓚᐅᔾᔨᔨᖏᑦ ᐊᑐᕈᓐᓇᖏᑦᑐᑦ ᐅᒥᐊᔾᔪᐊᓐᓂᒃ ᖁᓕᖃᓐᖏᑦᑐᓂᒃ ᐅᒥᐊᖁᑎᓕᓐᓂᒃ ᑭᕕᓕᕈᑎᒃ ᐊᑐᖅᑐᔅᓴᓂᒃ 
 ᐊᒻᒪᑦᑕᐅᖅ ᖃᖐᓯᒪᒻᒥᔪᒍᑦ SOLAS ᒪᓕᒐᖏᓂᒃ ᐊᑐᐊᒐᖃᓐᓂᖏᑦ ᑯᐊᒃᑯᑦ ᐃᑭᒪᔪᓕᒫᑦ ᐊᑭᓕᖅᓱᐃᔪᑦ ᓂᒡᓚᓱᑦᑐᒧᑦ 

ᑕᕆᐅᒧᑦ ᕿᐅᔾᔭᐃᒃᑯᑎᓂᒃ ᐊᑐᕋᔅᓴᖃᖅᑎᑦᑎᓂᖓ  
 



 
ᑯᐊᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ 2016 ᐊᐅᓪᓛᓐᓂᕆᔭᖓᑦ 

ᑲᓇᑕᒥ ᐆᒪᔪᓕᕆᔨᔾᔪᐊᓄᑦ ᐱᓕᕆᐊᒧᑦ ᐅᓂᒃᑳᖏᑦ  
CW 
CWS Project Description 
 
ᓇᐸᐃᓐᓇᕈᓐᓇᓐᓂᖅ – ᐊᕙᑎᕗᑦ 
ᑯᐊᒃ ᐊᐅᓪᓚᐅᔾᔨᔨᖏᑦ ᐊᔅᓱᕈᓪᓚᕆᒃᖢᑎᒃ ᐊᑐᕋᓱᓲᑦ ᑲᒪᑦᑎᐊᕆᓂᒻᒥᒃ ᐊᒃᑐᐊᓂᓕᓐᓂᒃ ᐊᕙᑎᑦᑎᓐᓄᑦ ᑲᒪᑦᑎᐊᕆᔪᑦ ᐳᓚᕋᑏᑦ.   

 ᓯᕗᓪᓕᖅᐹᖑᓪᓗᑕ ᐊᐅᓪᓚᐅᔾᔨᔨᐅᓪᓗᑕ ᓴᖅᑮᓯᒪᔪᑦ ᑕᒪᐃᓐᓅᖓᔪᖅ ᐱᕈᖅᑐᕕᓂᓐᓂᒃ ᐊᑐᓗᐊᓐᖏᑦᑐᑦ ᖃᓪᓗᓈᑎᑐᑦ 
ᑲᐅᐸᓐᓅᑐᕈ® ᐅᒥᐊᔾᔪᐊᒃᑰᕈᑏᓐ ᐊᑐᖅᖢᒍ ᑕᕆᐅᑉ ᐃᒐᓗᕙᐅᔭᖓ  

 ᑯᐊᒃᑯᑦ ᖃᖓᑕᓂᖏᑦ ᐋᓐᑕᐅᑎᑲ ᖃᖓᑕᐃᓐᓇᖅᑐᒃᑯᑦ ᖃᖓᑕᓲᖅ-ᐅᒥᐊᔾᔪᐊᒃᑯᑦ ᐊᐅᓪᓛᓐᓂᖅ ᐱᕈᖅᑐᕕᓂᓐᓄᑦ 
ᑭᖑᕝᕕᐅᑎᓖᑦ ᐃᑲᔪᐃᓪᓗᑎᓪᓗ ᒥᐊᓂᕆᔭᐅᓂᖓᓄᑦ ᓄᓇᖓᑦ ᐊᒃᑎᒋᓂᓕᒃ 38,000 ᕼᐃᐊᒃᑎᐊᓂᒃ ᓯᓕᒥᑦ 
ᓇᐹᖅᑐᕕᓂᑐᖃᓕᒃ ᐊᑎᓕᒃ ᒪᒐᓪᓚᓂᓯ 

 ᑕᒪᐃᓐᓂᒃ ᑯᐊᒃᑯᑦ ᐱᓕᕆᔨᖏᑕ ᖃᖓᑕᓲᒃᑰᓐᓂᖓ ᑯᖑᕝᕕᔾᔪᑎᖃᕆᕗᖅ ᐱᕈᖅᑐᕕᓂᓐᓄᑦ ᐊᑐᓐᓂᐊ 
 ᑯᐊᒃᑯᑦ ᒪᓕᑦᑎᐊᖅᑐᑦ ᑕᒪᐃᓐᓂᒃ ᓄᓇᔾᔪᐊᒻᒧᑦ ᒪᓕᒐᕋᓛᓄᑦ/ᐊᑐᐊᒐᓐᓄᑦ ᑲᒪᒋᔭᖃᖅᑐᑦ ᑕᕆᐅᔾᔪᐊᒻᒥ 

ᐃᒋᑦᑎᓂᒻᒨᖓᔪᓂᒃ 
 ᓂᕿᔅᓴᓂᒃ ᓂᕈᐊᖅᓲᖑᔪᒍᑦ ᑭᖑᕝᕖᓐᓇᖅᑐᓂᒃ ᐱᔭᐅᓲᓂᒃ ᓂᖅᖠᐅᖅᑕᐅᓪᓗᑎᒃ 
 ᐊᑐᓲᖑᔪᒍᑦ ᐊᕙᑎᒧᑦ ᐅᓗᕆᐊᓇᓐᖏᑦᑐᓂᒃ ᓴᓗᒻᒪᖅᓴᐅᑎᓂᒃ ᐅᐊᓴᐅᑎᓂᓪᓗ ᐊᓐᓄᕌᒧᑦ ᐃᒡᓗᕈᓯᐅᒻᒥᓄᓪᓗ 
 ᐊᑐᐃᓐᓇᖃᕝᕕᒋᓲᕗᑦ ᐊᑐᓂᑦ ᐃᑭᒪᔪᖅ ᐃᒪᖃᐅᑎᒥᒃ ᐊᑐᒃᑲᓐᓂᒐᔅᓴᐅᔪᒥᒃ 
 ᐊᑐᖅᑕᑐᐊᕗᑦ ᓴᓇᒃᑲᓐᓂᖅᓯᒪᔪᖅ, ᓱᕋᐃᔭᓐᖏᑦᑐᓕᒃ ᐸᐃᑉᐹᖅ ᐅᒥᐊᔾᔪᐊᒻᒥ ᐊᑐᓗᐊᖅᑎᑦᑎᓇᑕᓗ 
 ᐊᑐᓲᕗᑦ ᓴᓇᒃᑲᓐᓂᖅᓯᒪᔪᖅ ᐸᐃᑉᐹᑦ ᑕᖅᓴᓕᐊᓪᓗ ᓄᖑᓴᐃᔾᔪᑎᖃᓐᖏᑦᑐᑦ ᐅᖃᓕᒫᒐᕋᓛᑦᑎᓐᓄᑦ ᓴᓇᑎᓪᓗᑕ  

ᑯᐊᒃᑯᑦ ᐅᐱᒍᓱᒃᖢᑎᒃ ᐅᑭᐅᖅᑕᖅᑑᑉ ᓄᓇᖏᓐᓂᒃ ᑭᒡᒐᕆᔭᐅᓯᒪᕗᑦ ᑕᐃᒪᓐᖓᓂᑦ ᐊᕐᕌᒍᐊᑕ 1991. ᐃᑭᒪᓲᓄᑦ ᖁᔭᓕᔾᔪᑎᕗᑦ, 
ᐅᒥᐊᔾᔪᐊᖏᒍᑦ ᑯᐊᒃᑯᑦ ᓂᐅᕕᕋᖅᑎᑦᑎᓃᑦ ᐱᕈᐃᓯᒪᕗᑦ ᑮᓇᐅᔭᓂᒃ ᕿᑎᕋᓪᓗᐊᓕᓐᓂᒃ $150,000 ᑎᑭᑉᐸᒃᖢᓂ $200,000 
ᐊᕐᕌᒍᑕᒫᖅ ᑐᓐᓂᖅᓴᒐᐅᓲᑦ ᑎᒥᖏᓐᓄᑦ ᓵᓐᖓᔭᓖᑦ ᓇᐸᐃᓐᓇᕈᓐᓇᓐᓂᒻᒧᑦ ᒥᐊᓂᕆᔭᖃᕋᓱᓐᓂᒻᒧᓪᓗ ᓄᓇᒥᒃ ᐅᐸᒃᑕᑦᑎᓐᓂᒃ. 
 
ᓇᐸᐃᓐᓇᕈᓐᓇᓐᓂᖅ – ᐱᖅᑯᓯᖓᑦ 
ᑯᐊᒃᑯᑦ ᑎᒍᓯᓯᒪᓪᓚᕆᒃᑐᑦ ᓄᓇᔾᔪᐊᒻᒥ ᐳᓚᕋᑦᑐᓕᕆᓂᒻᒧᑦ ᑎᒥᖏᑕ ᑐᑭᒧᐊᕆᔾᔪᑎᖏᓐᓂᒃ; “ᐃᑉᐱᒋᑦᑎᐊᓪᓗᒋᑦ ᐃᓅᖃᑎᒋᑦ-
ᐱᖅᑯᓯᖃᐅᓯᖏᑕ ᓱᓕᑦᑎᐊᓐᓂᕆᔭᖏᑦ ᓄᓇᓖᑦ ᑐᓐᖓᓴᐃᔪᑦ, ᑲᒪᒋᓗᒋᑦ ᐱᕈᐃᓯᒪᔭᖏᑦ ᐆᒪᔪᓪᓗ ᐱᖅᑯᓯᐊᓂᒃ ᐊᑐᖅᓯᒪᔪᓂᒃ 
ᐃᓕᖅᑯᓯᑐᖄᓂᓪᓗ ᐊᓐᓂᕆᔭᐅᔪᑦ, ᑐᓐᓂᖅᓴᐃᖃᑕᐅᓗᑎᒃ ᐊᔾᔨᒌᖏᑦᑐᑦ-ᐱᖅᑯᓯᓖᑦ ᑐᑭᓯᖃᑎᒌᒍᑎᓄᑦ ᐃᓕᓴᖅᓯᖃᑎᒌᒍᑎᓪᓗ. 
ᑲᒪᒋᓗᒋᑦ ᑲᔪᓰᓐᓇᕋᔅᓴᑦ, ᐊᕐᕌᒍᒐᓴᓄᑦ ᑮᓇᐅᔭᓕᐅᕋᓱᐊᕈᑏᑦ ᐊᐅᓚᓂᖏᑦ, ᐊᑐᐃᓐᓇᕈᐃᓪᓗᑎᒃ ᐃᑲᔫᑎᔅᓴᓂᒃ ᑕᒪᐃᓐᓄᑦ 
ᐃᓚᐅᓂᓕᓐᓄᑦ ᓇᓕᒧᒌᑦᑐᒥᒃ ᑐᓐᓂᖅᓴᖅᑕᐅᓯᒪᓗᑎᒃ ᐱᖃᓯᐅᑎᓪᓗᒍ ᐃᖅᑲᓇᐃᔮᖃᓐᓂᖅ ᑮᓇᐅᔭᓕᐅᒐᔅᓴᒥᓪᓗ ᒪᑐᐃᖅᑐᓂᒃ. 
(….).” 
 
ᐃᓕᓐᓂᐊᖅᑎᑦᑎᓂᖅ ᐃᓕᓴᖅᓯᐅᒪᑦᑎᐊᓐᓂᓪᓗ ᐱᖅᑯᓯᖃᑎᒌᑦ ᐃᑉᐱᒍᓱᔅᓴᕋᐃᓐᓂᖏᓂᒃ ᐃᑲᔪᐃᓂᒻᒥᓪᓗ ᓄᓇᓕᐅᔪᓂᒃ 
ᐊᔅᓱᕈᖅᖢᑕ ᐅᑉᐱᕈᓲᑎᒋᔭᕗᑦ. ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᓇᔪᖅᑕᒥᓂᒃ ᑲᑎᓐᖓᓂᖃᑦᑎᐊᖅᓯᒪᒻᒪᑕ ᑕᐅᕕᔾᔪᐊᓲᑉ 
ᐊᕙᑎᐊᓂᒃ ᐊᕐᕌᒍᒐᓵᓗᓐᓄᑦ ᐊᒻᒪᓗ ᓱᓕ ᐊᐅᓚᔾᔭᓲᒥᒃ ᐊᒃᑐᐃᓂᖃᓪᓚᕆᒃᑐᒥᓪᓗ ᐃᓂᖃᖅᖢᑎᒃ ᓇᓕᕌᕆᓂᖏᑕ ᐅᓄᖅᑐᒻᒪᕆᑦ 
ᐆᒪᔪᑦ ᐊᐅᓚᔾᔪᓯᕆᔭᖏᑦ. ᐳᓚᕋᑦᑐᓕᕆᓂᖅ ᐊᒃᑐᐃᓪᓚᕆᒃᑐᖅ ᐊᑯᓂᐅᔪᒃᑯᓪᓘᓐᓃᑦ ᐊᒃᑐᐃᓂᖃᖅᑐᖅ ᐊᓯᔾᔩᑎᑦᑎᔪᒥᒃ ᓄᓇᐅᑉ 
ᐊᐅᓚᓂᕆᓲᖏᓐᓂᒃ ᐃᓱᒪᒋᔭᐅᔭᕆᐊᓕᒃ ᐊᒃᑐᐃᓂᖃᓐᓂᒻᒥᒃ ᐊᕙᑎᑦᑎᓐᓂᒃ. “ᑕᐃᒪᐃᓐᓂᑯᐊᓄᑦ ᑐᓐᖓᕕᑐᐊᓪᓚᕆᒋᔭᕆᐊᓕᒃ, 
ᐅᖃᐅᓯᖃᓕᕌᖓᑕ ᐃᓱᒫᓘᑎᐅᔪᓂᒃ ᐅᑭᐅᖅᑕᖅᑑᑉ ᐊᕙᑎᐊᓂᒃ, ᑖᒃᑯᐊ ᐃᓅᓯᖃᓐᓂᖏᓄᑦ ᓄᓇᒥᒃ ᐅᐸᒃᑕᖅᑕᐅᔪᒥᒃ 
ᐱᖅᑯᓯᖏᒍᓪᓗ ᐅᒃᐱᕈᓲᓯᖏᑦ ᐃᓱᒪᒋᔭᐅᑦᑎᐊᕆᐊᓖᑦ” (ᕌᐱᓐ ᐸᔭ, 1994). 
 
ᑯᐊᒃᑯᑦ ᐊᑐᕆᐊᖃᖅᑎᑕᐅᒻᒥᒻᒪᑕ ᒪᓕᒋᐊᖃᓐᓂᒻᒥᒃ AECO ᓴᓇᔪᓕᕆᔨᖃᑎᒌᑦ ᑐᑭᒧᐊᒐᖁᑎᖏᓂᒃ ᐱᖅᑯᓯᖃᖅᑎᓄᑦ ᐊᒻᒪᓗ 
ᐱᓕᕆᓗᓂ ᒪᓕᒐᕆᔭᐅᓲᓂᒃ ᐊᒻᒪᑦᑕᐅᖅ ᒪᓕᖃᓯᐅᑎᖁᔭᑦ ᐱᔪᓐᓇᐅᑎᒥᒃ ᑐᓐᓂᖅᑯᓯᐊᒃᑯᑦ ᐊᑐᖁᔭᐅᔪᓂᒃ ᐱᓕᕆᕝᕕᐊᑕ 
ᐱᖅᑯᓯᓕᕆᔨᒃᑯᑦ ᐊᑐᖅᓯᒪᔪᓕᕆᔨᓪᓗ, ᓄᓇᕘᑉ ᒐᕙᒪᒃᑯᖏᓐᓂᒃ.  
 

ᐱᓕᕆᓂᐅᑉ ᖃᓄᐃᑦᑑᓂᖓ 
 

ᑖᓐᓇ ᑯᐊᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ 2016 ᐊᐅᓪᓛᓐᓂᕆᔭᖓ ᐊᐅᓚᓐᓂᖃᓐᓂᐊᖅᑐᖅ ᐅᒥᐊᔾᔪᐊᖃᓪᓗᓂ ᒪᕐᕉᓐᓂᒃ ᑖᔅᓱᒥᖓ 
MV ᑕᕆᐅᑉ ᓇᕈᓇᑦᑎᐊ ᐊᒻᒪᓗ IB ᑲᐱᑕᓐ ᑲᓕᑉᓂᑳᕝ, ᐅᓯᓗᑎᒃ ᐃᓱᖃᖅᑐᒥᒃ 117 ᐃᑭᒪᔨᓂᒃ ᐊᒻᒪᓗ ᐊᖅᐸᓯᓛᖑᔪᑦ 13 
ᐃᖅᑲᓇᐃᔭᖅᑎᖏᑦ (ᑕᓪᓕᒪᑦ ᑎᖕᒥᐊᓕᕆᔩᑦ ᐊᒻᒪᓘᓐᓃᑦ ᑕᕆᐅᒻᒥᐅᑕᓕᕆᔩᑦ), ᐃᓚᖃᖅᖢᑎᒃ ᓗᒃᑖᒥᒃ. ᑖᓐᓇ ᐃᖅᑲᓇᐃᔭᖅᑎᑦ 

CW 
CWS Project Description 
ᐅᓄᓐᓂᖏᑦ ᓴᖅᑮᔪᖅ ᐃᑲᒪᔪᓄᑦ ᐅᓄᓐᓂᓕᒻᒥᒃ 1:9. ᐅᓄᖅᑐᒻᒪᕇᑦ ᐃᖅᑲᓇᐃᔭᖅᑎᕗᑦ ᐅᖓᑖᓄᑦ ᐊᕐᕌᒍᑦ 20 ᐱᓕᕆᓯᒪᔪᑦ, 
ᐅᖓᑖᓄᓪᓗ, ᐊᐅᓪᓛᖅᑲᑦᑕᓐᓂᒻᒥᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ ᐊᓯᖏᓂᓪᓗ ᐃᑉᐱᓐᓂᖅᓴᕋᐃᑦᑐᓂᒃ ᐆᒪᔪᖃᕝᕕᐅᔪᓂᒃ. 
 
ᖄᒃᑲᓐᓂᐊᒍᑦ ᐅᒥᐊᔾᔪᐊᑦᑕ ᓯᑯᓯᐅᕈᓐᓇᓐᓂᖏᑕ, ᐊᐅᓪᓛᓕᒪᔪᑦ ᑳᐱᑕᓂᒃ, ᐊᐅᓪᓚᐅᔾᔨᔨᓂᒃ ᐱᓕᕆᔨᓂᓪᓗ, ᑯᐊᒃᑯᑦ 
ᐅᓗᕆᐊᓇᖅᑕᐃᓕᒪᓂᒻᒧᑦ ᒪᓕᖁᔭᖏᑦ, ᐱᓕᒻᒪᔅᓴᐃᔾᔪᑎᖏᑦ ᓴᓇᔾᔪᑎᓄᓪᓗ ᒪᓕᒐᕆᓲᖏᑦ ᐊᑑᑎᖃᓛᖑᒋᒻᒪᒋᑦ ᐅᓄᓪᓛᒃᑯᓪᓗ 
ᓯᕗᓕᐅᕆᔨᐅᓪᓗᑎᒃ ᐅᒥᐊᔾᔪᐊᒃᑯᑦ ᐊᐅᓪᓚᐅᔾᔨᔨᓂᒃ. ᑯᐊᒃᑯᑦ ᐅᒥᐊᔾᔪᐊᒃᑯᑦ ᐊᐅᓪᓚᐅᔾᔨᔨᑐᐊᑦᑎᐊᑦ ᑲᒻᐸᓂᐅᔪᓂᒃ ᑐᓐᓂᕆᓯᒪᔭᑦ 
ᑖᔅᓱᒥᖓ ᐃᖕᓚᓐᒥᐅᑦ ᐊᔪᕆᑕᔅᓴᖓ BS 8848. 
 
ᑎᒥᑦᑎᒍᑦ ᐸᐃᑉᐹᖅᑕᕋᓱᐊᓐᓂᒃᑯᑦ ᐱᓕᒻᒪᔅᓴᐃᔾᔪᑎᕗᑦ ᐃᓗᓕᖃᖅᑐᑦ ᐳᓪᓚᓕᓐᓄᑦ ᐅᒥᐊᖅᑐᓐᓂᒻᒥᒃ, ᑕᒻᒪᕇᒃᑯᑎᒃᑯᑦ ᓇᕈᓂᒻᒥᒃ, 
VHF ᐅᖄᓚᐅᑎᖏᓐᓂᒃ ᐊᑐᕈᓐᓇᕈᑎᓄᑦ, ᖁᓕᒥᒎᒥᒃ ᑲᒪᔪᓐᓇᕈᑏᑦ, ᐊᐅᓪᓚᖅᓯᒪᓂᖅ ᓇᓄᖃᖅᑐᒥ ᐃᖅᓯᓇᖅᑐᓂᓪᓗ ᐊᒻᒪᑦᑕᐅᖅ 
ᑲᒪᒋᔭᖃᓐᓂᒻᒥᒃ ᐱᓕᕆᐊᖃᓐᓂᒻᒥᓪᓗ ᑐᖁᓴᐃᔪᓐᓇᖅᑐᓂᒃ (ᖁᑭᐅᑎᓂᒃ) ᐊᒻᒪᓗ ᒪᒪᕆᔭᐅᓐᖏᑦᑐᓂᒃ ᕿᒫᑎᑦᑎᔾᔪᑎᓂᒃ 
ᓂᔾᔪᑎᓄᑦ ᐅᓗᕆᐊᓇᓲᓄᑦ. 
 
ᐊᐅᓪᓛᖅᑐᑦ ᐊᑐᓐᓂᐊᖅᑐᑦ ᐅᒥᐊᔾᔪᐊᓐᓂᒃ ᓲᓪᓗ ᐳᒃᑕᓛᖅᑐᑦ ᑐᓐᖓᕖᑦ ᑲᔾᔭᐅᓴᓪᓗᑎᒃ ᑲᔾᔮᓐᓇᓐᓂᕆᔭᖏᓂᒃ ᐅᐸᒃᑕᖏᓂᒃ. 
ᐊᑕᐅᓯᐊᖅ ᒪᕐᕈᐊᖅᑎᓪᓘᓐᓃᑦ ᐅᓪᓗᒥᒃ ᐃᑲᒪᔩᑦ ᓄᓈᖅᑕᖃᑦᑕᓪᓗᑎᒃ ᐳᓪᓚᓕᒃᑯᑦ ᐅᒥᐊᒃᑯᑦ ᖁᓕᒥᒎᒃᑯᓪᓘᓐᓃᑦ ᐆᒪᔪᖃᕝᕕᓐᓄᑦ 
ᐊᒻᒪᓘᓐᓃᑦ ᓄᓇᓕᒋᔭᐅᔪᓄᑦ. ᐊᒻᒪᓘᓐᓃᑦ, ᐃᓚᐅᓗᑎᒃ ᐳᓪᓚᓕᒃᑯᑦ ᐅᒥᐊᖅᑐᓐᓂᒃᑯᑦ, ᖁᓕᒥᒎᒃᑯᑦ ᑕᑯᕋᓐᓈᕆᐊᖅᑐᓂᒃ, 
ᐊᒻᒪᓘᓐᓃᑦ ᖃᔭᖅᑐᖃᑕᐅᓗᑎᒃ ᒪᓕᓪᓗᑎᒃ ᓯᕗᓕᖅᑎᒥᒃ. 
 
ᑕᒪᒻᒥᒃ ᐳᓪᓚᓖᑦ ᐅᒥᐊᑦ ᐃᓗᓕᖃᖅᑐᑦ ᑐᐊᕕᓐᓇᖅᑐᒧᑦ/ᐅᓗᕆᐊᓇᖅᑕᐃᓕᒪᓂᒻᒧᑦ ᐃᓗᐃᑦᑑᔪᓂᒃ ᐊᑐᕋᔅᓴᓂᒃ ᐱᖃᑎᖃᐃᓐᓇᓲᑦ 
ᐊᓯᒥᓂᒃ ᐳᓪᓚᓖᑦ ᐅᒥᐊᖓᓂᒃ. ᐸᓐᓇᐃᓯᒪᒍᑎᒃ ᓄᓈᖅᑐᖃᓐᓂᐊᓪᓗᓂ ᐳᓚᕋᑎᐅᔪᓂᒃ, ᓯᕗᓂᐊᒍᑦ ᐃᑭᒪᔩᑦ ᓄᓈᖏᓐᓂᖏᑕ 
ᖃᑦᑕᐅᔭᒻᒥᒃ ᑕᑖᖅᑐᒥᒃ ᓱᓇᒃᑯᑖᓂᒃ ᑐᐊᕕᓐᓇᖅᑐᖃᐅᑎᓂᒃ ᐃᓕᓯᓪᓗᑎᒃ ᑐᓚᕝᕕᐅᓂᐊᖅᑐᒥᒃ. ᑕᐃᒪᓕ ᐊᐃᑉᐸᖓ ᐅᒥᐊᑉ 
ᒪᕐᕉᑦᑕᖅᑐᓂᒃ ᖁᑭᐅᑎᓕᕆᔨᖃᐃᓐᓇᐅᔭᖅᑐᖅ, ᐱᔭᕇᖅᓯᓯᒪᔪᖅ ᐱᓕᒻᒪᔅᓴᕆᐊᓕᓕᒫᓂᒃ ᖁᓕᕇᒃᑐᓂᓪᓗ ᑎᒥᖁᑎᑦᑕ ᐸᐃᑉᐹᒃᑯᑦ 
ᐱᓕᒻᒪᔅᓴᐅᑎᖏᓄᑦ. ᖁᓕᒻᒎᑦ ᑐᐊᕕᓐᓇᖅᑐᒧᑦ/ᐅᓗᕆᐊᓇᖅᑕᐃᓕᒪᓂᒻᒧᑦ ᐊᑐᕋᔅᓴᓂᒃ ᐱᖃᕆᕗᑦ, ᐊᒻᒪᓗ ᒥᔾᔮᓇᑎᒃ 
ᖁᑭᐅᑎᓕᕆᔨᒥᒃ ᐃᑭᒪᔪᖃᓐᖏᒃᑯᓂ ᓄᓇᒦᑦᑐᒥᓪᓘᓐᓃᑦ ᒥᕝᕕᒋᓂᐊᖅᑕᖓᓂᒃ. ᐃᖅᑲᓇᐃᔭᖅᑎᓕᒫᑦᑎᐊᑦ, ᐱᖃᓯᐅᑎᓪᓗᑎᒃ 
ᐊᖁᑎᐅᔪᑦ ᐳᓪᓚᓕᓐᓄᑦ ᐅᖄᓚᐅᑎᕋᓛᖃᓲᑦ VHF ᑐᓴᐅᒪᖃᑦᑕᐅᑎᔪᓐᓇᖁᓪᓗᒋᑦ ᐅᒥᐊᔾᔪᐊᒥᐅᓄᓪᓗ ᐅᖃᖃᑎᖃᕈᓐᓇᓪᓗᑎᒃ. 
ᑭᓯᐊᓂᓕ, ᓇᓂᖅᓯᔪᖃᑐᐊᕈᓂ ᑭᓇᑐᐃᓐᓇᖅ ᓄᓈᕆᐊᖃᖅᑎᑕᐅᓐᖏᓚᖅ.   
 
ᑎᖕᒥᐋᓖᑦ ᐃᓐᓇᕈᖏᑦ ᑐᒫᒍᑦ ᐃᖏᕐᕋᓕᕌᖓᑦᑕ, ᑕᒪᒻᒥᑦᑎᐊᖅ ᐳᓪᓚᓖᑦ ᐅᒥᐊᕗᑦ ᒪᓕᒋᐊᖃᓲᑦ ᑖᒃᑯᓂᖓ AECO 
ᑐᑭᒧᐊᒍᑎᖏᓂᒃ, ᑲᓇᑕᐅᑉ ᐆᒪᔪᓕᕆᔨᔾᔪᐊᖏᑕ ᑐᑭᒧᐊᒍᑎᖏᓂᒃ ᑕᕆᐅᒻᒥᐅᑕᑦ ᑎᖕᒥᐊᖏᓄᑦ ᖁᓐᖏᐊᕋᓱᑦᑐᓄᑦ ᐅᒥᐊᔾᔪᐊᒃᑯᑦ 
ᐊᒻᒪᓗ ᑐᑭᒧᐊᒍᑎᖏᑦᑕᐅᖅ ᑲᓇᑕᒥ ᐊᖅᑯᓵᕆᓂᒻᒧᑦ ᑕᕆᐅᒻᒥᐅᑕᑦ ᑎᖕᒥᐊᖃᕝᕕᖏᓐᓂᒃ.  
 
ᐸᓐᓇᒃᖢᑎᒍᑦ ᐳᓚᕋᑏᑦ ᓄᓈᓐᓂᒻᒧᑦ, ᑎᑎᕋᖅᓯᒪᔪᓂᒃ ᑐᑭᒧᐊᒍᑎᓕᒫᖏᓂᒃ AECO ᓇᔅᓯᐅᔾᔨᓲᖑᕗᒍᑦ ᑎᑎᖅᑲᒃᑯᕕᒃᑯᑦ 
ᐃᑭᒪᓛᖅᑐᓄᑦ ᐊᐅᓪᓚᓚᐅᓐᖏᑎᓪᓗᒋᑦ ᐊᖏᕐᕋᒥᓂᒃ. ᕿᒥᕐᕈᓪᓗᑎᒍᑦ ᐅᒥᐊᔾᔪᐊᒻᒥᑦ ᐃᑭᒪᔨᓄᑦ ᑐᑭᒧᐊᒍᑎᐅᔪᓕᒫᑦ 
ᑕᒪᐃᓐᓅᖓᔪᑦ ᓄᓈᖅᑐᖃᓚᐅᖅᑎᓐᓇᒍ. ᖃᒃᑲᓐᓂᐊᒍᑦ, ᓯᕗᓂᐊᒍᑦ ᓄᓈᓐᓂᐅᑉ ᐊᒻᒪ ᐳᓪᓚᓕᒃᑯᑦ ᐅᒥᐊᖅᑐᓐᓂᐊᕈᑎᒃ 
ᒪᕐᕈᐋᖅᑎᖅ ᐃᖅᑲᐃᔾᔪᑎᓂᒃ ᓇᓗᓇᐃᕝᕕᓲᑦ, ᐅᒥᐊᔾᔪᐊᒻᒥ ᐊᒻᒪᓗ ᓄᓈᖅᓯᒪᕝᕕᑦᑎᓐᓂ ᐅᒥᐊᖅᑐᖅᑎᓪᓗᑕ ᑭᒡᓕᔅᓴᐅᔪᑦ 
ᐃᓂᒋᔭᖏᑦ ᐅᔾᔨᖅᓴᖁᔭᑦ ᓇᓗᓇᐃᖅᖢᒋᑦ ᑐᑭᒧᐊᒍᑎᒋᔭᓪᓗ ᒪᓕᒋᐊᓕᕗᑦ ᐳᓚᕋᓐᓂᐊᖅᖢᓂ ᐃᓂᐅᔪᒧᑦ (ᓲᓪᓗ, 
ᓂᐱᑭᑦᑕᕆᐊᖃᓐᓂᖅ ᐃᓐᓈᕈᑦ ᓴᓂᖓᒍᑦ).  
 
ᑕᐃᒪᓕ ᐳᐃᔨᓂᒃ ᑕᕆᐅᒻᒥᐅᑕᓂᒃ ᐊᖅᑯᓵᒍᑎᒃ ᐅᒥᐊᔾᔪᐊᒃ ᐊᒻᒪᓘᓐᓃᑦ ᐅᒥᐊᖅᑐᖅᑐᓄᑦ, ᒪᓕᓲᕗᑦ ᑖᒃᑯᐊ IAATO ᑕᕆᐅᒻᒥ 
ᓂᔾᔪᑎᓄᑦ ᖁᓐᖏᐊᕆᓂᒻᒧᑦ ᑐᑭᒧᐊᕆᔭᖏᑦ (ᐊᕝᕕᓐᓄᑦ ᓯᒡᒍᓕᓐᓄᓪᓗ, ᓇᑦᑎᓐᓄᑦ ᐊᒻᒪᓗ ᑕᕆᐅᑉ ᑎᖕᒥᐊᖏᑦ) ᐅᒥᐊᔾᔪᐊᓄᑦ 
ᐅᒥᐊᖅᑐᖅᑐᓄᓪᓗ ᐳᓪᓚᓕᒻᒧᑦ ᐱᓕᕆᓂᐅᔪᓄᑦ. ᑯᐊᒃᑯᑦ ᒥᐊᓕᒐᒥᐅᖑᔪᑦ ᑲᒻᐸᓂᐅᓪᓗᑎᒃ ᖃᐅᔨᒪᑦᑎᐊᖅᖢᑕ ᒪᓕᓲᕆᓪᓗᒋᓪᓗ 
ᒥᐊᓕᒐᒃᑯᑦ ᑕᕆᐅᑉ ᐳᐃᔨᖏᓄᑦ ᓴᐳᒻᒥᕆᔾᔪᑦ ᐱᖁᔭᖅ. ᖄᒃᑲᓐᓂᐊᒍᑦ, ᖃᐅᔨᒪᑦᑎᐊᖅᑕᕗᑦ ᒪᓕᓲᕆᓪᓗᑎᒍᓪᓗ ᑖᓐᓇ 
ᑐᑭᒧᐊᕆᔾᔪᑖ ᑎᑎᕋᖅᓯᒪᔪᖅ; NOAA ᐊᕝᕕᓐᓂᒃ ᖁᓐᖏᐊᕋᓱᓐᓂᖅ ᕿᒥᕐᕈᓂᓪᓗ ᐊᓯᖏᓐᓂᒃ ᑕᕆᐅᑉ ᐳᐃᔨᖏᓐᓂᒃ ᐊᓛᔅᑲᒥ.  

CWS Project Description 
 

ᓇᓗᓇᐃᖅᑕᐅᓂᖏᑦ ᓴᖅᑭᑐᐃᓐᓇᕆᐊᓖᑦ ᐊᒃᑐᐃᓃᑦ 
 
ᐅᒥᐊᔾᔪᐊᒻᒥ ᐱᓕᕆᓃᑦ  
ᐅᒥᐊᔾᔪᐊᒻᒥ ᐱᓕᕆᓃᑦ ᐃᓗᓕᖃᖅᑐᑦ ᑕᒪᐃᓐᓂᒃ ᑲᒪᒋᔭᐅᓲᓂᒃ ᐅᒥᐊᔾᔪᐊᑉ ᐃᓗᐊᓂ ᐃᖏᕐᕋᑎᓪᓗᒍ ᑕᕆᐅᒃᑯᑦ. ᐅᒥᐊᔾᔪᐊᑉ 
ᓇᕈᓂᖓ ᐊᑐᓂ ᑭᒡᓕᖃᖅᑐᒥᒃ ᓇᔪᑐᐃᓐᓇᖅᑕᐅᓪᓗᓂ ᑎᑭᓐᓇᓱᐊᓐᓂᖏᓄᑦ ᐅᑭᐅᖅᑕᖅᑑᑉ ᓄᓇᒋᔭᖏᑦ, ᑭᓴᖅᓯᒪᓪᓗᑎᒃ 
ᓄᓇᓂᒃ ᓇᓗᓇᐃᖅᑕᐅᓯᒪᔪᓂᒃ, ᐊᒻᒪᓗ ᐃᖏᕐᕋᓯᒋᐊᓕᖅᑎᓪᓗᒋᑦ ᐊᖏᕐᕋᒧᑦ. ᐳᓚᕋᑎᓄᑦ ᐊᖅᑯᑎᓕᐊᕆᔭᑦ ᐅᒥᐊᔾᔪᐊᒃᑯᑦ 
ᑲᔾᔮᓐᓇᓛᓂᒃ ᐃᓕᓐᓂᐊᕈᑎᔅᓴᐅᔪᓂᓪᓗ ᒪᑐᐃᖅᓯᒪᔪᓕᓐᓂᒃ ᓂᕈᐊᓲᖑᕗᒍᑦ ᐊᒃᑐᐃᓗᐊᖅᑕᐃᓕᒪᓪᓗᒍ ᐊᕙᑎᕗᑦ.  
 
ᓴᖅᑭᑐᐃᓐᓇᕆᐊᓖᑦ ᐊᒃᑐᐃᓃᑦ ᓯᓚᐃᓐᓇᒻᒧᑦ ᐃᒪᐅᓪᓗ ᐱᐅᓂᖓᓄᑦ ᑕᕆᐅᒻᒥᓗ ᐆᒪᔪᖏᓄᑦ ᐱᕈᖅᑐᖏᓄᓪᓗ, ᐅᒥᐊᔾᔪᐊᑉ 
ᐱᓕᕆᓂᖏᓐᓂᒃ ᐃᓚᖃᖅᑐᖅ ᐅᑯᓂᖓ: ᐅᖅᓱᐋᓗᒻᒥ ᑯᕕᓃᑦ; ᐊᒃᑕᑯᑦ ᐃᒋᑕᐅᓂᖏᑦ, ᐱᖃᓯᐅᑎᓪᓗᒍ ᑭᓈᓗᒻᒥ ᑯᕕᖅᓴᓐᓂᖅ; 
ᑕᕆᐅᒻᒥ ᐊᔭᐃᖅᑐᑦ ᐱᕐᕈᓗᐊᕿᔪᓪᓗ; ᐱᔮᕆᖏᓪᓗᑎᒃ ᐃᓯᑲᓪᓚᒃᑯᑎᒃ ᓴᐳᒻᒥᔭᐅᓯᒪᔪᓄᑦ ᐃᓂᓄᑦ, ᐅᒥᐊᔾᔪᐊᑉ ᐊᐅᓚᑕᖏᓂᒃ 
ᓯᓚᐃᓐᓇᒻᒧᑦ ᓱᕈᐃᔪᖅ; ᐃᒃᑕᖅᑯᑎᖓ ᐃᒥᖅ; ᐊᒻᒪᓗ ᓯᑯᓯᐅᕆᓂᖅ. ᐱᑕᖃᑐᐃᓐᓇᕆᐊᖃᕆᕗᖅ ᐊᒃᑐᐃᓂᐅᔪᓂᒃ ᑕᕆᐅᑉ 
ᐃᖅᑲᒻᒥᐅᑕᖏᑕ ᐆᒪᔪᖁᑎᒋᓲᖏᓐᓄᑦ ᑭᓴᓕᕌᖓᑕ ᐅᒥᐊᔾᔪᐊᕗᑦ. 
 
ᐅᖅᓱᐋᓗᒻᒥ ᑯᕕᓃᑦ - ᐅᒥᐊᔾᔪᐊᒻᒥ ᐱᓕᕆᓃᑦ  
ᑕᐃᒪᓕ ᐅᖅᓱᐋᓗᒻᒥ ᑯᕕᓃᑦ ᓇᓗᓇᓛᖑᒻᒪᑕ ᓇᓚᐅᑦᑖᒐᔅᓴᐅᓇᑎᓪᓗ ᐱᓂᓪᓗᒍᑕᐅᔪᓂᒃ ᐅᒥᐊᔾᔪᒥᑦ, ᓴᖅᑭᓐᓂᖏᑦ ᐸᓐᓇᓐᓂᒃᑯᑦ 
ᐊᖅᐸᓯᔾᔫᒥᑎᑕᐅᓲᑦ ᐊᑐᖅᖢᑎᒃ ᖃᔅᓯᒐᓛᔾᔪᓐᓂᒃ ᐱᓕᕆᔾᔪᓯᐅᔪᓂᒃ. ᐅᒥᐊᔾᔪᐊᑦ ᐅᖅᓴᓲᖑᒻᒪᑕ ᐊᖏᕐᕋᒥᑕ ᑐᓚᒃᓯᒪᕝᕕᐊᓂᒃ. 
ᐅᖅᓴᔅᓴᐃᔪᖃᔾᔮᖏᑦᑐᖅ ᓇᒥᑐᐃᓐᓇᖅ, ᑭᓯᐊᓂ ᑖᒃᑯᐊ ᐳᓪᓚᓕᖁᑎᑦᑕ ᐊᐅᓚᐅᑎᖏᑦ ᐃᒪᖅᓯᐅᑎᐅᑉ ᐅᖅᓱᔅᓴᖏᑦ, ᐊᓯᓕᒫᖏᑦ 
ᑲᓇᑕᐅᑉ ᐅᑭᐅᖅᑕᖅᑐᐊᓂ ᑕᑯᔅᓴᕈᔾᔮᖏᑦᑐᑦ. ᑕᐃᒪᐃᒃᑲᓗᐊᖅᑎᓪᓗᒍ, ᓴᖅᑭᑦᑐᓐᓇᖅᑐᖅ ᐅᖅᓱᐊᓗᒻᒥᒃ ᑯᕕᒐᓛᑦᑐᖃᓪᓗᓂ 
ᐅᖅᓱᖃᐅᑖ ᑲᓱᒃᑕᐅᒍᓂ ᐊᖕᒪᓗᓂ, ᒪᑐᐃᕈᔾᔨᒍᑎᒃ ᒪᑐᖓᓂᒃ, ᐃᒻᒥᖅᑕᕕᓂᐊᑕ ᐃᒥᐅᑉ ᑯᕕᔭᐅᓂᐊᓄᑦ ᐊᒻᒪᓗ ᐊᒃᑕᑯᑦ 
ᐃᒋᑕᐅᓂᖏᒍᑦ. ᐱᔾᔪᐊᖑᓂᖓ ᐊᒃᑐᐃᓂᐅᑉ ᓴᖅᑭᑦᑐᖅ ᑕᑯᔅᓴᕈᓲᖅ ᖃᓄᐃᑦᑑᓂᖓᓄᑦ ᐊᒃᑎᒋᓂᐊᓄᓪᓗ ᑯᕕᔭᐅᔫᑉ ᐅᖅᓱᐊᓘᑉ. 
ᐅᖅᓱᐊᓗᒻᒥ ᐱᔮᕆᓗᑎᒃ ᑯᕕᓯᔪᖃᔾᔮᖏᑦᑐᖅ ᐅᒥᐊᔾᔪᐊᒃᑰᖅᑎᓪᓗᑕ. ᑕᒪᐃᓐᓂᒃ ᐅᒥᐊᔾᔪᐊᕗᑦ ᑯᕕᔪᒧᑦ ᓴᓗᒻᒪᖅᓴᐅᑎᓂᒃ 
ᐱᓯᒪᑦᑎᔪᐃᓐᓇᒃ ᒪᓕᓪᓗᒍ ᐱᖁᔭᖓ SOPEP (ᐅᒥᐊᔾᔪᐊᒻᒥ ᑭᓂᖅᑐᒧᑦ ᓱᕈᖅᑎᕆᔭᑦᑐᓄᑦ ᑐᐊᕕᓐᓇᐅᑖ ᐸᓐᓇᐅᑦ) ᒪᓕᒃᖢᒍ 
ᒪᓕᒐᕋᓛᖏᑦ ᑖᔅᓱᒪ MARPOL 73/78. 
 
ᐊᒃᑕᑯᑦ ᐃᒋᑕᐅᓂᖏᑦ - ᐅᒥᐊᔾᔪᐊᒻᒥ ᐱᓕᕆᓃᑦ  
ᐃᒋᑕᐅᔪᔅᓴᑦ, ᐱᖃᓯᐅᑎᓪᓗᒋᑦ ᐊᑐᕇᖅᑕᐅᔪᑦ, ᑭᓈᓗᒋᔭᐅᔪᑦ, ᐊᒻᒪᓗ ᐊᐅᓚᐅᑎᐅᑉ ᐊᑐᖅᓯᒪᓂᑯᖏᑦ ᑭᓂᖅᑐᕈᔪᐃᑦ 
ᓴᖅᑭᓐᓂᐊᖅᑐᑦ ᐅᒥᐊᔾᔪᐊᖅ ᐃᖏᕐᕋᔭᒃᑎᓪᓗᒍ ᑲᓇᑕᐅᑉ ᐅᑭᐅᖅᑕᖅᑐᐊᓂ. ᒪᓕᑦᑎᐊᕆᓂᖅ ᓄᓇᔾᔪᐊᒻᒥ ᒪᓕᒐᕆᔭᐅᔪᓂᒃ 
ᑕᒪᒃᑯᓄᖓ ᑯᕕᖅᑕᔾᔭᐃᖅᓯᒪᓇᓲᖅ ᐱᓕᕆᐊᖃᖅᖢᓂ. ᑯᐅᒃᑯᑦ ᐊᔅᓱᕈᐊᓖᑦ ᑕᒪᐃᓐᓂᒃ ᐃᒋᑕᔅᓴᓕᐊᖏᑦ ᐅᑎᖅᑎᓐᓇᓱᒃᖢᒋᑦ 
ᐊᑐᕇᖅᓯᒪᔪᓪᓗ ᓴᖅᑭᑦᑐᑦ ᐅᒥᐊᖅᑐᖅᓯᒪᑎᓪᓗᒋᑦ ᐃᑭᒪᔨᕗᑦ, ᐊᒻᒪᓘᓐᓃᑦ ᐱᓕᕆᓂᐅᔪᓄᑦ ᑲᒪᒋᔭᐅᔪᑦ ᓄᓈᖅᓯᒪᑎᓪᓗᒋᑦ., 
ᐊᖅᑯᑎᒋᓪᓗᒋᓪᓘᓐᓃᑦ ᐳᓪᓚᓕᕗᑦ ᐅᒥᐊᑦ ᖃᔭᖅᑐᖅᑐᓪᓘᓐᓃᑦ ᓇᓗᓇᐃᖅᓯᒪᔪᑐᐊᖅ ᐃᒋᑕᐅᕝᕕᒻᒧᑦ ᐃᒋᑕᐅᓲᖑᓪᓗᑎᒃ. 
 
ᑕᕆᐅᒻᒥ ᐊᔭᐃᖅᑐᑦ ᐱᕐᕈᓗᐊᕿᔪᓪᓗ - ᐅᒥᐊᔾᔪᐊᒻᒥ ᐱᓕᕆᓃᑦ  
ᑕᑯᔅᓴᕈᓪᓗᐊᓐᖏᑦᑑᒐᓗᐊᖅ ᑕᕆᐅᒻᒥ ᑐᓗᖅᓯᓂᖅ ᐱᕐᕈᓗᐊᕿᓗᓂᓘᓐᓃᑦ ᑯᕕᓂᖅ ᐅᖅᓱᐊᓗᒻᒥᒃ ᐃᒋᑕᐅᓲᓂᓪᓗ ᑲᓇᑕᐅᑉ 
ᐅᑭᐅᖅᑕᖅᑐᐊᓂ ᓴᖅᑭᑐᐃᓐᓇᕆᐊᖃᕆᕗᖅ. ᐊᒃᑐᐃᓂᐅᔪᑦ ᐊᕙᑎᒋᔭᑦᑎᓐᓄᑦ ᐃᓚᖃᕋᔭᖅᐳᖅ ᑕᐃᒪᐃᒃᑯᓂ ᐅᖅᓱᐊᓗᒻᒥ ᐊᒻᒪᓗ 
ᑭᕕᓕᖅᑐᓂᒃ ᐊᑐᖅᓯᒪᓂᑰᔪᓂᒃ. ᐅᒥᐊᔾᔪᐊᕗᑦ ᐅᓯᓲᖑᒻᒪᑕ ᐅᑯᓂᖓ ᑕᕆᐅᒻᒧᑦ ᒐᓯ ᐅᖅᓱᔅᓴᖅ (MGO) ᐊᒻᒪᓗ ᕿᑎᕋᖅᑐᖅ 
ᐅᖅᓱᔅᓴᖅ ᑭᓂᖅᑐᖅ (IFO) ᐅᖅᓱᔅᓴᕆᓪᓗᒍ ᖄᒃᑲᓐᓂᐊᒍᑦ ᒥᑭᓐᓂᖅᓴᐅᔪᓂᒃ ᑭᓂᖅᑐᓂᒃ ᐊᐅᓚᐅᑎᐊᑕ ᑭᓂᖅᑐᔅᓴᖏᑦ, ᐊᓯᖏᑕ 
ᑭᓂᖅᑐᖏᑦ, ᖁᓕᒥᒎᑉ ᐅᖅᓱᖓ, ᐊᒻᒪᓗ ᒑᓯ ᐅᒥᐊᑉ ᐊᐅᓚᐅᑎᖏᓄᑦ.  
 
ᓯᓚᐃᓐᓇᒻᒧᑦ ᓱᕈᐃᔪᖅ - ᐅᒥᐊᔾᔪᐊᒻᒥ ᐱᓕᕆᓃᑦ  
ᑐᖅᖢᐊᖓᓂ ᐊᓂᐊᔪᑦ ᓱᕈᓐᓇᖅᑐᑦ ᐅᒥᐊᔾᔪᐊᒻᒥ ᓯᓚᐃᓐᓇᒻᒧᑦ ᒥᑭᑦᑑᕗᑦ ᐊᒻᒪᓗ ᐊᖏᔫᔪᒥᒃ ᐊᒃᑐᐃᓪᓚᕆᓐᓂᒻᒥᒃ ᓴᓂᕌᒍᓪᓗ 
ᑲᑎᖅᓱᐊᖑᓂᐊᓄᑦ ᐊᒃᑐᐃᓪᓗᐊᓐᖏᑦᑐᖅ. ᑕᒪᐃᓕ ᐃᒐᓯᐅᑎᕋᔭᒻᒥᒃ ᐅᖅᓱᐊᓗᖃᖅᑐᑦ ᐃᑯᐊᓚᑎᓪᓗᒍ ᐅᒥᐊᔾᔪᐊᖅ ᓴᖅᑮᒐᔭᖅᑐᖅ 
ᐊᑐᕋᔪᑦᑕᒥᓂᒃ ᐅᖅᓱᐊᓗᕋᔭᐅᑉ ᕿᒻᒪᒃᑯᖏᓂᒃ, ᐆᓇᔪᓐᓂᒻᒥᒃ ᐊᒻᒪᓗ ᐊᒥᐊᒃᑯᒐᓛᖏᑦ ᓴᓇᐅᒪᓂᐊᑕ. ᑖᒃᑯᐊ ᐊᓂᐊᔪᑦ ᒪᓕᓲᑦ 
ᓴᓇᓯᒪᓂᐊᓄᑦ ᐊᒃᑎᒋᓂᐊᓄᓪᓗ ᐅᖅᓱᐊᓘᑉ ᐊᑐᖅᑕᐅᔫᑉ, ᐊᒻᒪᓗ ᓴᖅᑭᑐᐃᓐᓇᕆᐊᓖᑦ ᐃᑯᐊᓪᓚᐅᑎᒥᑦ ᐃᑭᑕᐅᓲᑉ ᐳᔪᖓᓂᒃ.  
 
ᓯᑯᓯᐅᕆᓂᖅ - ᐅᒥᐊᔾᔪᐊᒻᒥ ᐱᓕᕆᓃᑦ  



 
ᑯᐊᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ 2016 ᐊᐅᓪᓛᓐᓂᕆᔭᖓᑦ 

ᑲᓇᑕᒥ ᐆᒪᔪᓕᕆᔨᔾᔪᐊᓄᑦ ᐱᓕᕆᐊᒧᑦ ᐅᓂᒃᑳᖏᑦ  
CW 
CWS Project Description 
ᐅᒥᐊᔾᔪᐊᕗᑦ ᐃᓛᓐᓂᒃᑯᑦ ᓯᑯᓯᐅᓚᐅᖃᑦᑕᓐᓂᐊᖅᑐᑦ. ᐃᓚᐅᓐᓇᑯᓗᐊ ᑐᕙ ᓄᓇᒧᑦ ᐊᑦᑕᑕᖅᑐᖅ ᐃᖏᕐᕋᔭᑦᑐᓪᓗ ᓯᑯᖏᑦ 
ᐊᒃᑐᖅᑕᐅᒐᔭᖅᖢᑎᒃ. ᑕᐃᒪᓕ ᑕᒪᓐᓇ ᐊᒃᑐᐃᑐᐃᓐᓇᕆᐊᓕᐅᒐᓗᐊᖅ ᐃᖏᕐᕋᓂᑦᑕ ᐅᓪᓗᖏᓂᒃ, ᓇᓪᓕᐊᑐᐃᓐᓇᖅ “ᓱᕋᐃᓂᖅ” 
ᓯᑯᒥᒃ ᐅᒥᐊᔾᔪᐊᑦᑎᓐᓄᑦ ᐅᖁᒪᐃᓐᓂᐊᓄᑦ, ᐃᒪᒻᒧᑦ ᑯᕕᖅᑕᓐᓂᐊᓄᑦ, ᓯᑰᓪᓗ ᐊᐅᓚᓂᕆᓲᖏᓐᓂᒃ ᐊᒃᑐᐃᓗᐊᔾᔮᕋᓱᒋᔭᐅᓐᖏᑦᑐᖅ 
ᐊᑐᓐᓂᕈᑦᑎᒍᑦ. ᓯᑯᖓ ᐊᐅᒃᐸᓪᓕᐊᓪᓚᕆᓕᖅᑎᓪᓗᒍ ᐊᖅᑯᓵᑕᐃᓐᓇᓲᕆᒐᑦᑎᒍᑦ ᐱᓪᓗᒍ ᐊᐅᔭᒃᑯᑦ ᑎᑭᑕᐃᓐᓇᓲᖑᒐᑦᑕ.  
 
ᐊᒃᑐᐃᓂᖏᑦ ᓂᔾᔪᑎᓄᑦ ᐱᕈᖅᑐᓄᓪᓗ - ᐅᒥᐊᔾᔪᐊᒻᒥ ᐱᓕᕆᓃᑦ  
ᐊᒃᑐᐃᓂᕗᑦ ᑕᕆᐅᑉ ᐳᐃᔨᖏᓐᓄᑦ ᓴᖅᑭᑐᐃᓐᓇᕆᐊᓕᒃ ᐱᒡᕕᓵᖃᓐᓂᑦᑎᓐᓄᑦ ᓇᔪᖅᑕᖏᓂᒃ ᑕᕆᐅᒻᒥ ᐅᒥᐊᔾᔪᐊᑉ 
ᐃᖏᕐᕋᓂᐊᓄᑦ, ᐸᐅᕋᔮᓗᐊᑕ ᐃᖑᖅᑕᖓᓄᑦ ᐃᖏᕐᕋᑎᓪᓗᒍ, ᓱᕈᓐᓃᑦ ᐱᔮᖅᑯᑕᐅᖏᑦᑐᒥᒃ ᑯᕕᔪᖃᓐᓂᕈᓂ ᐊᒻᒪᓗ ᐅᒥᐊᔾᔪᐊᑉ 
ᐳᔫᓐᓂᖓ ᐊᒻᒪᓗ ᓴᖅᑭᓪᓗᐊᓐᖏᑦᑑᒐᓗᐊᖅ, ᐅᒥᐊᔾᔪᐊᑉ ᑐᓗᖅᓯᓂᖓ ᐆᒪᔪᒥᒃ. ᐊᖅᑯᓵᕆᓂᖅ ᓯᑯᓯᐅᓐᓂᓪᓗ ᐳᐃᔨᓂᒃ 
ᐅᓗᕆᐊᓇᖅᑐᒥᒃ ᐊᒃᑐᐃᓂᖃᕈᓐᓇᖅᐳᖅ.  
 
ᐊᒃᑐᐃᓂᖃᓐᓂᕗᑦ ᐃᖅᑲᒻᒥᐅᑕᑦ ᐱᕈᖅᑐᖏᓐᓂᒃ ᓂᔾᔪᑎᖏᓂᓪᓗ ᓴᖅᑭᑐᐃᓐᓇᕆᐊᓕᑦ ᑭᓴᓕᕌᖓᑦ ᐅᒥᐊᔾᔪᐊᕗᑦ. ᐅᓪᓗᒥᐅᔪᖅ 
ᖃᐅᔨᓵᕆᔭᐅᓯᒪᓐᖏᓗᐊᒻᒪᑕ ᐃᖅᑲᒻᒥᐅᑕᖏᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ ᓇᓗᓇᐃᕆᔪᓐᓇᖅᑐᑦ ᐊᖏᔪᒥᒃ ᐊᒃᑐᐃᓂᒻᒥᒃ 
ᓴᖅᑭᑦᑐᖃᓕᒻᒪᖔᑦ ᐳᓚᕋᑏᑦ ᐱᓕᕆᐊᕆᔭᖏᓄᑦ. ᑭᓴᓐᓂᕗᑦ ᐊᑐᖃᑦᑕᔾᔮᖏᑦᑐᖅ ᐃᓂᐅᔪᓂᒃ ᓇᓗᓇᐃᖅᓯᕕᐅᓯᒪᔪᓂᒃ 
ᐃᖅᑲᒻᒥᐅᑕᓄᑦ ᓇᔪᖅᑕᐅᓪᓚᕆᑦᑐᓄᑦ.  
 
ᐅᒥᐊᑦ ᐱᓕᕆᓃᑦ  
ᑖᒃᑯᐊ ᐱᓕᕆᓃᑦ ᐃᓚᖃᖅᑐᑦ ᑕᒪᐃᓐᓂᒃ ᑲᒪᒋᔭᐅᓲᓂᖅ ᐊᑐᖅᑐᑦ ᐳᓪᓚᓕᓐᓂᒃ ᐅᒥᐊᓂᒃ ᖃᔭᓐᓂᓪᓘᓐᓃᑦ ᐃᖏᕐᕋᔭᑦᑐᓂᒃ ᐊᒻᒪ 
ᐊᑐᖅᑕᐅᔪᑦ ᐃᑭᒪᔩᑦ ᓇᕈᑲᐃᓐᓇᕈᓐᓇᖁᓪᓗᒋᑦ ᓄᓈᕈᓐᓇᖁᓪᓗᒋᓪᓗ ᓇᓗᓇᐃᖅᓯᒪᔪᓂᒃ ᕿᑭᖅᑕᐅᔪᓂᓪᓗ ᓄᓇᓕᓐᓂᓗ. ᑖᒃᑯᐊ 
ᓄᓈᓐᓂᒻᒧᑦ ᓇᓗᓇᐃᖅᓯᒪᔪᑦ ᑎᑎᕋᐅᓯᐅᓲᑦ, ᓴᖅᑮᓪᓗᑕ ᑕᑯᔭᒐᖃᓐᓂᐅᔪᒥᒃ ᑲᔾᔮᓐᓇᖅᑐᓂᒃ ᐃᓕᓐᓂᐊᕈᑎᖃᖅᑐᓂᓪᓗ 
ᒪᑐᐃᕈᑎᓂᒃ ᐊᒃᑐᐃᓗᐊᖅᑕᐃᓕᒪᓪᓗᑕ ᐊᕙᑎᑦᑎᓐᓂᒃ. ᑕᒪᐃᓐᓂᒃ ᐅᒥᐊᕋᓛᒧᑦ ᐊᐅᓚᓂᐅᔪᑦ ᐃᓱᖃᖅᑐᒥᒃ ᓇᔪᓲᑦ ᓄᓇᒥᒃ 
ᐃᖏᕐᕋᓂᒻᒥᓪᓗ, ᑐᓚᒃᓯᒪᑎᓪᓗᒋᑦ, ᐊᒻᒪᓗ ᓵᕕᓕᖅᑎᓪᓗᒋᑦ. ᓴᖅᑭᑐᐃᓐᓇᕆᐊᓖᑦ ᐊᒃᑐᐃᓃᑦ ᐳᓪᓚᓕᒻᒧᑦ ᐅᒥᐊᑦᑎᓐᓄᑦ 
ᐱᓕᕆᓂᑦᑎᓐᓄᑦ ᐅᑯᐊᖑᔪᓐᓇᖅᐳᑦ: ᐅᖅᓱᐋᓗᒻᒥ ᑯᕕᓃᑦ; ᐊᒃᑕᑯᑦ ᐃᒋᑕᐅᓂᖏᑦ; ᐊᒻᒪᓗ ᑕᕆᐅᒻᒥ ᐊᔭᐃᖅᑐᑦ ᐱᕐᕈᓗᐊᕿᔪᓪᓗ; 
ᑕᒪᐃᓐᓂᒃ ᐅᒥᐊᕋᓛᒧᑦ ᐱᓕᕆᓃᑦ ᓴᖅᑮᔪᓐᓇᖅᑐᑦ ᐸᒡᕕᓴᐃᓂᒻᒥᒃ ᐃᖅᑲᒻᒥᐅᑕᓂᒃ ᓯᒡᔭᖅᐸᓯᒃᑯᑦ ᐃᖏᕐᕋᑎᓪᓗᒋᑦ ᓂᔾᔪᑎᓂᒃ 
ᐱᕈᖅᑐᖏᓂᓪᓗ.  
 
ᖁᓕᒥᒎᒃᑯᑦ ᐱᓕᕆᓃᑦ  
ᐅᑯᐊ ᐱᓕᕆᓃᑦ ᐃᓚᖃᖅᑐᖅ ᑕᒪᐃᓐᓂᒃ ᑲᒪᓂᖃᓐᓂᐅᔪᓂᒃ ᖁᓕᒥᒎᒻᒥᒃ ᖃᖓᑕᓪᓗᑎᒃ ᑕᑯᓐᓈᖅᑐᓄᑦ ᐊᐅᓪᓛᕈᑎᐅᓪᓗᑎᓪᓗ 
ᓄᓈᕈᑎᐅᓪᓗᑎᓪᓗ ᕿᑭᖅᑕᓄᑦ ᓄᓇᓕᐅᔪᓄᓪᓗ. ᖃᖓᑕᓂᔅᓴᖏᓄᑦ ᖁᓕᒥᒎᑦ ᑎᑎᕋᐅᓯᐅᓂᐊᖅᑐᑦ ᐸᓐᓇᔅᓯᒪᓗᑎᒃ, ᓴᖅᑮᓗᑕ 
ᑕᑯᔭᒐᖃᓐᓂᐅᔪᒥᒃ ᑲᔾᔮᓐᓇᖅᑐᓂᒃ ᐃᓕᓐᓂᐊᕈᑎᖃᖅᑐᓂᓪᓗ ᒪᑐᐃᕈᑎᓂᒃ ᐊᒃᑐᐃᓗᐊᖅᑕᐃᓕᒪᓪᓗᑕ ᐊᕙᑎᑦᑎᓐᓂᒃ. ᐊᑐᓂ 
ᐃᒥᒃᑰᖓᔪᖅ ᖁᓕᒥᒎᒃᑯᑦ ᐊᐅᓚᓂᖅ ᑭᒡᓕᖃᖅᑐᒥᒃ ᐃᓱᖃᓐᓂᐊᖅᑐᖅ ᖃᖓᑕᓕᕌᖓᒥᒃ ᒥᕝᕕᒋᓂᐊᖅᑕᒥᓄᑦ, ᓄᓇᒦᑎᓪᓗᒍ, 
ᐊᒻᒪᓗ ᖃᖓᑦᑕᓕᖅᑎᓪᓗᒍ. ᐊᒃᑐᐃᓂᐅᔪᓐᓇᖅᑐᑦ ᖁᓕᒥᒎᒻᒥ ᐊᑐᖅᖢᓂ ᐅᑯᐊᖑᕗᑦ: ᐅᖅᓱᐋᓗᒻᒥ ᑯᕕᓃᑦ; ᐊᒃᑕᑯᑦ 
ᐃᒋᑕᐅᓂᖏᑦ; ᐊᔭᐃᖅᑐᑦ ᐊᒻᒪᓗ ᐱᕐᕈᓗᐊᕿᓃᑦ; ᑕᒪᐃᓐᓂᒃ ᖁᓕᒥᒍᒃᑯᑦ ᐊᐅᓚᓂᐅᔪᑦ ᐱᓕᕆᐊᖑᑎᓪᓗᒋᑦ ᓴᖅᑮᔪᓐᓇᓲᑦ 
ᐸᒡᕕᓴᐃᓂᒻᒥᒃ ᓯᒡᔭᖅᐸᓯᐅᑉ ᓂᔾᔪᑎᖏᓐᓂᒃ ᐱᕈᖅᑐᖏᓂᓪᓗ.  
 
ᐅᖅᓱᐋᓗᒻᒥ ᑯᕕᓃᑦ - ᐅᒥᐊᑦ ᖁᓕᒥᒎᓪᓗ ᐱᓕᕆᓃᑦ  
ᐳᓪᓚᓖᑦ ᐅᒥᐊᑦ ᖁᓕᒥᒎᒃᑯᓪᓗ ᑕᑯᓐᓈᖅᑎᑦᑎᓃᑦ ᓴᖅᑮᔪᓐᓇᖅᑐᑦ ᒥᑭᑦᑐᒥᒃ ᐅᖅᓱᐋᓗᒻᒥ ᑯᕕᓂᒻᒥᒃ ᐊᒃᑐᐃᔪᓐᓇᖅᑐᖅ ᓯᑯᒥᒃ 
ᐊᒻᒪᓘᓐᓃᑦ ᑎᓄᔾᔮᑉ ᐆᒪᔪᖏᓐᓂᒃ. ᐅᖅᓱᐋᓗᒻᒥ ᑯᕕᓃᑦ ᑕᑯᔅᓴᕈᕈᓐᓇᖅᑐᑦ ᓱᕋᑦᑐᖃᕈᓂ ᐊᒻᒪᓘᓐᓃᑦ ᑭᓐᖑᔪᖃᕈᓂ ᐅᒥᐊᒻᒥᒃ, 
ᑯᕕᑲᓪᓚᒃᑐᖃᕈᓂ ᐱᔮᖅᑯᑕᐅᖏᑦᑐᒥᒃ, ᐊᒻᒪᓗ ᓱᕋᒃᑯᑎᒃ ᐅᖅᓱᖃᐅᑎᒋᔭᐅᔪᑦ. ᐅᖅᓴᔅᓴᖅᑕᐅᓂᖏᑦ ᐅᖅᓱᖃᐅᑎᖏᑦ ᑲᒪᒋᔭᖅ 
ᒪᓕᒃᖢᒋᑦ ᐅᓗᕆᐊᓇᖅᑕᐃᓕᒪᔪᑦ ᐅᖅᓴᔅᓴᐃᔾᔪᑏᑦ ᐅᒥᐊᔾᔪᐊᒻᒥᔭ ᐊᑐᓕᑦ ᐳᓪᓚᓕᖁᑎᕗᑦ ᐅᒥᐊᖅ ᐅᖅᓱᐊᓗᖃᐅᑎᖃᓲᖅ 
ᑭᒡᓕᖃᖅᑐᒥᒃ ᐃᒪᖃᓲᑦ ᐅᖅᓱᐊᓗᒻᒥᒃ ᐊᑐᓂᓪᓗ ᖁᓕᒥᒎᕗᑦ ᐅᖅᓱᖃᓲᖑᓪᓗᑎᒃ ᐃᒪᖅᑐᓗᐊᓐᖏᑦᑐᒥᒃ ᖃᖓᑕᓲᖅᓯᐅᒻᒥᒃ 
ᐅᖅᓱᖃᐅᑎᒥᒍᑦ. ᐊᖏᓛᖑᒐᔭᖅᑐᖅ ᐱᕐᕈᒃᑯᑦᑕ, ᒪᕐᕉᒃ ᐊᐅᓪᓚᐅᔾᔨᔨᑦ ᒪᓕᒐᖏᓄᑦ ᐊᖏᖅᑕᐅᓂᑯᑦ, ᐊᐅᒃᑕᔫᒃ ᐃᔾᔪᔫᓪᓗᑎᒃ, 20 
ᓖᑕᒥᒃ ᐃᒪᖃᓲᒃ ᐅᓯᔭᐅᓲᖑᔪᑦ ᐳᓪᓚᓕᒃᑯᑦ ᐅᒥᐊᒃᑯᑦ, ᑖᒃᑯᐊᓪᓕ ᖁᓕᒥᒎᕗᒃ ᐅᖅᓱᐊᓗᖃᐅᑎᖏᑦ ᐃᒪᖃᖅᖢᑎᒃ 420 ᓖᑕᒥᒃ 
ᖃᖓᑕᓲᖅᓯᐅᑎᒥᒃ ᐅᖅᓱᐊᓗᒻᒥᒃ. ᐅᖅᓱᐊᓗᕋᔭᑦ ᐱᔮᕆᔭᐅᓗᑎᒃ ᑯᕕᔭᐅᔾᔮᖏᑦᑐᑦ ᐅᒥᐊᓐᓂᒃ ᖁᓕᒻᒎᓂᓪᓗ. ᒪᓕᒃᖢᒍ 
ᑭᒡᓕᖃᖅᑐᑦ, MARPOL-ᒧᑦ ᐊᑐᖁᔭᐅᓯᒪᔪᑦ ᐅᖅᓱᔅᓴᑦ ᐅᓯᔭᐅᓲᑦ, ᒪᓕᑦᑎᐊᓐᓂᓪᓗ ᐊᑐᖁᔭᐅᔪᑦ ᐊᐅᓚᓂᒻᒧᑦ ᒪᓕᒐᕋᓛᖏᑦ 
ᐊᒻᒪᑦᑕᐅᖅ ᐃᓕᖅᑯᓯᕆᓲᖏᑦ ᐊᓄᕆᐅᑉ ᒪᓕᐅᓪᓗ ᓯᐊᒻᒪᒃᑎᕆᒐᔭᖅᑐᖅ ᐊᒃᑐᐃᓂᐅᒐᔭᖅᑐᓂᒃ ᒥᑭᑦᑑᒐᔭᖅᖢᑎᒃ 
ᐊᖅᑯᓵᑐᐃᓐᓇᖅᑐᓪᓘᓐᓃᑦ.  

ᑲᓇᑕᒥ ᐆᒪᔪᓕᕆᔨᔾᔪᐊᓄᑦ ᐱᓕᕆᐊᒧᑦ ᐅᓂᒃᑳᖏᑦ  
CW 
CWS Project Description 
ᐊᒃᑕᑯᑦ ᐃᒋᑕᐅᓂᖏᑦ - ᐅᒥᐊᑦ ᖁᓕᒥᒎᓪᓗ ᐱᓕᕆᓃᑦ  
ᑕᒪᒻᒥᒃ ᐊᑐᕇᖅᓯᒪᔪᑦ ᐃᒋᑕᔅᓴᓪᓘᓐᓃᑦ ᓴᖅᑭᑎᖅᑐᑦ ᐅᒥᐊᕋᓛᒧᑦ ᖁᓕᒥᒎᒧᓪᓘᓐᓃᑦ ᐱᓕᕆᐊᖃᓐᓂᖏᓄᑦ ᐅᑎᖅᑎᑕᐅᓗᑎᒃ 
ᐅᒥᐊᔾᔪᐊᒧᑦ ᐃᒋᑕᔅᓴᓕᐊᖑᓗᑎᓪᓗ ᒪᓕᓪᓗᒋᑦ ᒪᓕᒐᕆᔭᖏᑦ MARPOL. ᐊᐅᓚᐅᑎᒧᑦ ᓂᒡᓕᓴᐅᑎᖓ ᐃᒪᕕᓂᖅ ᐊᑐᕇᖅᑐᖅ 
ᐅᒥᐊᑉ ᐊᐅᓚᐅᑎᖓᓂᒃ ᐃᓕᖅᑯᓯᒥᑐᑦ ᑯᕕᑐᐃᓐᓇᓲᖅ ᑕᕆᐅᒻᒧᑦ. ᑖᓐᓇ ᑯᕕᔭᑯᓗᐊ ᐃᓚᖃᒐᓛᓲᖑᔪᖅ ᐅᖅᓱᐊᓘᑉ 
ᕿᒻᒪᒃᑯᖏᓂᒃ, ᑖᒃᑯᐊ ᐊᓄᕆᒧᑦ ᒪᓕᒻᒧᓪᓗ ᓯᐊᒻᒥᓲᖑᓪᓗᑎᒃ, ᓂᕆᐅᒋᔭᐅᓇᑎᒃ ᐊᖏᔪᒥᒃ ᐊᒃᑐᐃᓂᖃᕋᔭᓐᓂᖓᓂᒃ ᐊᕙᑎᒥᒃ. 
ᐊᑐᕇᖅᓯᓚᔪᒥᒃ ᐊᐅᓚᐅᑎᐅᑉ ᑭᓂᖅᑐᕋᔭᖏᓂᒃ ᐃᒋᑦᑎᔪᖃᔾᔮᖏᑦᑐᖅ ᐅᒥᐊᖅᑐᖅᑎᓪᓗᒋᑦ ᓄᓈᖅᑎᓪᓗᒋᓪᓗ. ᐊᒃᑐᐃᓃᑦ 
ᑖᒃᑯᓇᓐᖓᑦ ᐊᒃᑕᑯᑦ ᐃᒋᑕᐅᓂᖏᓄᑦ ᒥᑭᑦᑑᓂᐊᕋᓱᒋᔭᖅ ᐊᖅᑯᓵᒐᑐᐃᓐᓇᐅᓗᓂᓘᓐᓃᑦ. ᖁᓕᒻᒎᑉ ᐊᐅᓚᐅᑎᐊᑕ ᐳᔪᖓ 
ᓯᓚᐃᓐᓇᒧᑦ ᐊᓂᐊᔪᖅ ᒥᑭᑦᑑᕗᖅ ᐊᒃᑐᐃᓂᖃᓪᓗᐊᕋᓂ ᑕᒪᐃᑎᒍᑦ. ᖃᖓᑕᓲᖅᓯᐅᑎᒥᒃ ᐅᖅᓱᐊᓗᒥᒃ ᐊᑐᖅᑎᓪᓗᒋᑦ ᖁᓕᒥᒎᑦ 
ᓴᖅᑮᔭᑦᑐᑦ ᐃᓕᖅᑯᓯᕆᔭᒥᓂᒃ ᐅᖅᓱᐊᓗᕋᔭᐅᑉ ᕿᒻᒪᒃᑯᖏᓂᒃ, ᐆᓇᔪᓐᓂᒻᒥᒃ ᐊᒻᒪᓗ ᓴᓇᔭᐅᒪᓂᐊᓄᑦ ᐃᓯᐊᕿᔭᖏᓂᒃ. 
 
ᐊᑑᑎᖃᓪᓚᕆᒻᒪ ᐅᔾᔨᕆᒋᐊᖓᑦ ᓄᓇᔾᔪᐊᓕᒫᒥ ᓵᓐᖓᔭᖃᓪᓚᕆᓕᒻᒪᑕ ᐅᖅᑰᓯᓕᓐᓂᐊᑕ ᓄᓇᔾᔪᐊᕗᑦ ᐊᒻᒪᓗ ᐃᓱᒪᓕᐊᒧᑦ 
ᖃᓪᓗᓈᑦ ᐃᑯᒪᓕᐊᖏᓐᓄᑦ ᓴᖅᑭᑎᖅᑐᓄᑦ ᓱᕈᐃᔭᑦᑐᓂᒃ, ᑲᒻᐸᓂᐅᔪᑦ ᐊᐅᓚᐅᓯᐅᓲᑦ ᑕᒪᒃᑯᓂᖓ ᐅᒥᐊᑉ ᐊᐅᓚᐅᑎᖏᓂᒃ, 
ᐊᖏᔪᒻᒪᕆᒻᒥᒃ ᐱᒋᐊᓪᓚᔅᓯᒪᔪᑦ ᓴᓗᒻᒪᖅᓴᖅᑕᐅᓪᓗᑎᒃ ᕿᒪᐃᔭᐃᓂᖏᑦ ᐊᐅᓚᐅᑎᑦ ᑕᓪᓕᒪᑦ ᐊᕐᕌᒍᑦ ᐃᓗᐊᒍᑦ ᐱᓗᐊᖅᑐᖅ 
ᐅᖅᓱᖅᑐᖏᓐᓂᖅᓴᐅᓕᖅᖢᑎᒃ ᐃᓯᐊᕿᖏᓐᓂᖅᓴᐅᓕᖅᖢᑎᓪᓗ.   
 
ᐊᔭᐃᖅᑐᑦ ᐱᕐᕈᓗᐊᕿᔪᓪᓗ - ᐅᒥᐊᑦ ᖁᓕᒥᒎᓪᓗ ᐱᓕᕆᓃᑦ  
ᐱᑕᖃᐃᓐᓇᐅᔭᒻᒪᑦ ᓴᖅᑭᑦᑐᒥᓇᖏᑦᑑᒐᓗᐊᖅ ᑕᕆᐅᒻᒥ ᑐᓗᖅᑐᖃᓐᓂᕈᓂ ᐊᒻᒪᓘᓐᓃᑦ ᐱᔮᖅᑯᑕᐅᖏᑦᑐᒥᒃ ᑯᕕᔪᖃᕈᓂ 
ᐅᖅᓱᐊᓗᒻᒥᒃ ᐊᑐᖅᓯᒪᓂᑯᓪᓘᓐᓃᑦ ᑭᓂᖅᑐᕕᓂᖏᓂᒃ ᑲᓇᑕᐅᑉ ᐅᑭᐅᖅᑕᖅᑐᐊᓄᑦ. ᐊᒃᑐᐃᓂᔅᓴᑦ ᑕᐃᒪᐃᒃᑯᑦᑕ ᐊᕙᑎᑦᑎᓐᓄᑦ 
ᐃᓚᖃᕋᔭᖅᑐᖅ ᑯᕕᔭᐅᓂᐊᑕ ᑭᓂᖅᑐᖃᓐᖏᑦᑐᖅ ᐅᖅᓱᐊᓗᒃ ᐊᒻᒪᓗ ᑭᓂᖅᑐᖅ, ᐊᒻᒪᓘᓐᓃᑦ ᖃᖓᑕᓲᖅᓯᐅᑦ ᐅᖅᓱᐊᓗᖓ, 
ᑭᕕᓂᖏᓪᓗ ᐃᒋᑕᔅᓴᐅᓲᑦ. ᒪᓕᒃᖢᒍ ᑭᒡᓕᖃᖅᑐᑦ, MARPOL-ᒧᑦ ᐊᑐᖁᔭᐅᓯᒪᔪᑦ ᐅᖅᓱᔅᓴᑦ ᐅᓯᔭᐅᓲᑦ, ᒪᓕᑦᑎᐊᓐᓂᓪᓗ 
ᐊᑐᖁᔭᐅᔪᑦ ᐊᐅᓚᓂᒻᒧᑦ ᒪᓕᒐᕋᓛᖏᑦ ᐊᒻᒪᑦᑕᐅᖅ ᐃᓕᖅᑯᓯᕆᓲᖏᑦ ᐊᓄᕆᐅᑉ ᒪᓕᐅᓪᓗ ᓯᐊᒻᒪᒃᑎᕆᒐᔭᖅᑐᖅ 
ᐊᒃᑐᐃᓂᐅᒐᔭᖅᑐᓂᒃ ᒥᑭᑦᑑᒐᔭᖅᖢᑎᒃ ᐊᖅᑯᓵᑐᐃᓐᓇᖅᑐᓪᓘᓐᓃᑦ. 
 
ᐸᒡᕕᓴᓐᓃᑦ ᓂᔾᔪᑎᓄᑦ ᐱᕈᖅᑐᓄᓪᓗ - ᐅᒥᐊᑦ ᖁᓕᒥᒎᓪᓗ ᐱᓕᕆᓃᑦ  
ᐅᒥᐊᕋᓛᒧᑦ ᖁᓕᒥᒎᒧᓪᓗ ᐱᓕᕆᓃᑦ ᓴᖅᑮᔪᓐᓇᖅᐳᑦ ᐸᒡᕕᓴᐃᓂᒻᒥᒃ ᐊᒃᑐᐃᓪᓚᕆᓪᓗᑎᒃ ᓂᔾᔪᑎᖏᓐᓂᒃ ᐱᕈᖅᑐᖏᑕᓗ ᑕᕆᐅᑉ. 
ᐊᒃᑐᐃᓃᑦ ᑕᕆᐅᑉ ᐳᐃᔨᖏᓄᑦ ᓴᖅᑭᑎᖅᑐᑦ ᓇᔪᖅᑖᑕ ᓱᕈᖅᑎᖅᑕᐅᓂᖓ ᐅᒥᐊᒻᒧᑦ ᖁᓕᒥᒎᓪᓗ ᓇᔪᖅᓯᓂᐊᓄᑦ, ᓂᐱᖓᓄᑦ 
ᐊᐅᓚᐅᑎᓕᒻᒧᑦ ᐊᑐᖅᑕᐅᔪᑦ ᐱᓕᕆᓂᖏᓪᓗ, ᐃᒪᐅᑉ ᒪᓕᖃᓕᓐᓂᖓ ᐅᒥᐊᖅᑐᓐᓂᖏᓄᑦ, ᓱᕈᖅᑎᓐᓂᐅᔪᑦ ᐊᐅᓚᐅᑎᕗᑦ 
ᑯᕕᑲᓪᓚᓐᓂᕈᓂ ᐳᔫᖅᑕᖓᓗ, ᑕᐃᒪᐃᓪᓗᐊᖏᑦᑑᒐᓗᐊᖅ, ᑐᓗᖅᓯᒍᓂ ᐅᒥᐊᖅ ᖁᓕᒥᒎᓪᓘᓐᓃᑦ. ᑲᒪᑦᑎᐊᖏᑦᑐᑦ ᓇᕈᔪᑦ 
ᓱᒃᑲᓴᓗᐊᖅᑐᓪᓗ ᑲᑉᐱᐊᓇᖅᑐᒥᒃ ᐊᒡᕕᐊᕈᑎᔪᓐᓇᖅᐳᑦ ᑕᕆᐅᑉ ᐳᐃᔨᖏᓄᑦ ᑎᖕᒥᐊᖏᓄᓪᓗ ᑕᕆᐅᖓᓂ, ᓯᑯᒦᑎᓪᓗᒋᑦ, 
ᖃᖓᑕᑎᓪᓗᒋᑦ, ᐊᒻᒪᓘᓐᓃᑦ ᓯᒡᔭᖅᐸᓯᐅᑉ ᐊᕙᑎᖏᓐᓂᒃ. ᑖᒃᑯᐊ ᐱᔮᖅᑯᑕᐅᓐᖏᑦᑐᑦ ᐊᒃᑐᐃᓃᑦ ᓴᖅᑮᔪᓐᓇᖅᐳᑦ 
ᓱᕋᐃᓪᓚᕆᓐᓂᒻᒥᒃ ᓂᔾᔪᑎᐅᑉ ᐆᒪᓂᐊᓂᒃ ᐃᖅᑲᖓᓄᓪᓗ ᒪᓕᒻᒧᓪᓗ ᓯᒡᔭᖓᓐᓂᒃ.  
 
ᓄᓈᓐᓂᕗᑦ ᓯᒡᔭᒥᓪᓗ ᐱᓕᕆᓃᑦ  
ᑐᓚᓐᓃᑦ ᓄᓈᓐᓃᓪᓗ ᓯᒡᔭᒥᓪᓗ ᐱᓕᕆᐊᖃᓐᓃᑦ ᓴᖅᑭᖃᑦᑕᓐᓂᐊᖅᑐᑦ ᐅᒥᐊᒃᑯᑦ ᖁᓕᒥᒎᒃᑯᓪᓗ ᐱᓕᕆᓕᕌᖓᑦᑕ. ᐊᒃᑐᐃᓃᑦ 
ᓴᖅᑭᑐᐃᓐᓇᕆᐊᓖᑦ ᐱᕈᖅᑐᖏᓄᑦ ᐆᒪᔪᖏᓄᓪᓗ, ᐊᑐᖅᓯᒪᔪᑐᖃᑦ ᐃᒡᓗᕕᓂᖏᑦ, ᓄᓇᖏᑕ ᐊᓯᖏᑕᓗ ᑕᐅᑦᑐᒐᖏᑦ, 
ᖃᐅᔨᓴᐃᓂᒃᑯᓪᓗ. ᓱᕋᐃᔪᓐᓇᖅᐳᑦ ᐅᒥᐊᒃᑯᑦ ᑐᓚᒐᓱᐊᓐᓃᑦ, ᐊᒻᒪᓗ ᐱᓱᑲᑕᒃᑐᖅ ᐳᓚᕋᑏᑦ ᐊᖅᑯᓵᖅᑎᓪᓗᒋᑦ ᐃᒡᓗᕕᓂᓐᓂᒃ 
ᓄᓇᐅᓪᓗ ᐋᖅᑭᔅᓯᒪᓂᖏᓐᓂᒃ ᐊᒻᒪᓘᓐᓃᑦ ᐃᓗᐊᒍᑦ ᐱᕈᖅᑑᖃᑎᒌᑦ ᓂᔾᔪᑎᐅᖃᑎᒌᓪᓘᓐᓃᑦ ᑲᑎᖅᓱᖓᓂᖏᒍᑦ. ᐋᓪᓚᐅᔪᑦ 
ᐆᒪᔪᑦ ᐱᕈᖅᑐᓪᓗ ᖃᓂᒻᒪᓰᓪᓗ ᐱᕚᕆᓐᖏᑦᑐᒃᑯᑦ ᓴᖅᑭᑕᐅᔪᑦ ᑲᓇᑕᐅᑉ ᐅᑭᐅᖅᑕᖅᑐᐊᑕ ᐊᕙᑎᐊᓄᑦ, ᐊᒻᒪᓘᓐᓃᑦ ᓅᑕᐅᔪᑦ 
ᐊᓯᐊᓄᑦ ᓇᔪᕝᕕᔅᓴᖏᓐᓄᑦ, ᓴᐳᒻᒥᔭᐅᔪᑦ ᐃᓂᖏᑦ ᐃᓯᖅᑕᐅᔪᓐᓇᖅᖢᑎᒃ; ᐊᒻᒪᓗ ᐃᓅᓕᐊᖃᖅᑐᓕᕆᓃᑦ ᐊᒃᑐᐃᓂᖃᕈᓐᓇᖅᑐᑦ 
ᑲᓇᑕᐅᑉ ᐅᑭᐅᖅᑕᖅᑐᖓᑕ ᐃᓗᓕᖏᓐᓂᒃ. 
 
ᐊᒃᑐᐃᓂᖏᑦ ᓂᔾᔪᑎᓄᑦ ᐱᕈᖅᑐᓄᓪᓗs - ᓄᓈᓐᓂᕗᑦ ᓯᒡᔭᒥᓪᓗ ᐱᓕᕆᓃᑦ  
ᑐᓚᓐᓃᑦ, ᓄᓈᖅᓯᒪᓃᑦ ᐳᓚᕋᑎᓪᓗ ᐱᓕᕆᓲᖏᑦ ᓴᖅᑮᔪᓐᓇᖅᑐᐃᓐᓇᐅᒻᒪᑕ ᐊᒃᑐᐃᓂᒻᒥᒃ ᑎᖕᒥᐊᑦ ᐃᕙᕝᕕᖏᓐᓂᒃ, ᓇᑦᑏᑦ 
ᑲᑎᖅᓱᖓᕝᕕᖏᓂᒃ, ᐊᓯᖏᓂᓪᓗ ᓂᔾᔪᑎᓄᑦ ᐱᕈᖅᑐᓄᓪᓗ, ᐱᖃᓯᐅᑎᓪᓗᒋᑦ ᐊᓯᐅᓕᖅᑐᑦ ᐅᓗᕆᐊᓇᖅᑐᒦᑦᑐᓪᓗ ᓂᔾᔪᑎᑦ. 
ᐊᒃᑐᐃᓪᓚᕆᓐᓃᑦ ᓴᖅᑮᔪᓐᓇᖅᑐᑦ ᓇᔪᖅᑕᐅᓲᑉ ᓱᕈᖅᑎᖅᑕᐅᓂᐊᓂᒃ, ᐊᒃᑐᐃᓂᒻᒥᒃ ᐃᕙᔪᓂᒃ ᑎᖕᒥᐊᓂᒃ, ᓇᑦᑎᓐᓂᒃ ᐊᓯᖏᓪᓗ 
ᓂᔾᔪᑏᑦ ᓇᔪᖅᑐᑦ ᑕᕆᐅᖓᓂᒃ. ᐳᓚᕋᑏᑦ ᓱᕋᐃᔪᓐᓇᒻᒪᑕ ᐱᕈᖅᑐᓂᒃ ᐊᓐᓃᔪᓐᓇᖅᖢᑎᓪᓗ ᓂᔾᔪᑎᓂ, ᓲᓪᓗ ᑐᓪᓕᕋᖅᑕᐅᔪᑦ 
ᐃᕙᕝᕕᖏᑦ ᑎᖕᒥᐊᑦ ᐱᕈᖅᑐᖏᓪᓗ ᓄᓇᐅᑉ. ᓂᐱᖃᓐᓂᖏᓄᑦ ᐊᒃᑐᐃᓃᑦ ᐳᓪᓚᓕᓐᓄᑦ ᐅᒥᐊᓄᑦ, ᖁᓕᒥᒎᓄᓪᓗ ᐳᓚᕋᑎᓄᓪᓗ 



 
ᑯᐊᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ 2016 ᐊᐅᓪᓛᓐᓂᕆᔭᖓᑦ 

ᑲᓇᑕᒥ ᐆᒪᔪᓕᕆᔨᔾᔪᐊᓄᑦ ᐱᓕᕆᐊᒧᑦ ᐅᓂᒃᑳᖏᑦ  
CW 
CWS Project Description 
ᕿᒫᑎᑦᑎᔪᓐᓇᖅᐳᑦ ᓇᔪᖅᑕᖏᓂᒃ ᓯᒡᔭᒥᐅᑕᐃᑦ. ᐊᒃᑐᐃᓃᑦ ᐃᓚᖃᕈᓐᓇᖅᑐᑦ ᓂᕆᔭᐅᓂᖏᓂᒃ ᐊᕝᕗᖅᑕᐅᓂᖏᑕ ᒪᓐᓂᖏᑦ 
ᐱᐊᕋᖏᓪᓘᓐᓃᑦ ᕿᒫᑎᑕᐅᒍᑎᒃ ᐊᖓᔪᖅᑳᖏᑦ.  
 
ᐊᒃᑐᐃᓃᑦ ᐊᓯᖏᓄᑦ ᓄᓇᐅᑉ ᐃᓕᖅᑯᓯᖏᓄᑦ - ᓄᓈᓐᓂᕗᑦ ᓯᒡᔭᒥᓪᓗ ᐱᓕᕆᓃᑦ  
ᐊᓯᖏᑦ ᐊᒃᑐᐃᔪᓐᓇᒻᒥᔪᑦ ᐃᓚᖃᕆᕗᑦ ᐊᒃᑐᐃᓃᑦ ᓄᓇᐅᑉ ᓱᓇᒃᑯᑖᖏᓐᓄᑦ, ᓄᓇᐅᑉ ᐃᓕᖅᑯᓯᖏᓄᑦ, ᑕᕆᐅᑉ ᐃᒪᖓᓂ 
ᑕᑯᒥᓇᖅᑐᓪᓗ ᐊᕙᑎᑦᑎᓐᓂ. ᐳᓚᕋᓐᓂᐅᓲᑦ ᐳᓚᕋᑎᓄᑦ ᐊᒃᑐᐃᔪᓐᓇᕆᕗᑦ ᓱᕋᐃᕋᔮᓪᓗᑎᒃ ᐊᑐᖅᓯᒪᔪᑐᖃᓂᒃ ᐃᒡᓗᕕᓂᓐᓂᒃ 
ᐱᑐᖃᕕᓂᖏᓂᓪᓗ ᐊᒃᑐᖅᑕᐅᑲᑕᓐᓂᖏᓄᑦ, ᒪᓴᒃᑲᓐᓂᐅᓂᖏᓄᑦ, ᐱᓱᒃᑕᕝᕕᐅᓂᖏᓄᑦ ᐲᔭᖅᑎᖅᑕᐅᓂᖏᓄᓪᓗ. ᐱᓱᒃᑐᓄᑦ 
ᐊᖅᑯᓵᖏᓐᓇᕝᕕᐅᔪᑦ ᑐᓪᓕᓈᓕᐅᕈᓐᓇᕆᕗᑦ ᐃᔾᔪᖓ ᐃᑎᖅᓴᕈᖅᖢᓂ ᐃᓚᖏᓂᒃ, ᒪᓕᒃᖢᓂ ᓄᓇᖓᓂᒃ. ᐊᒃᑐᖅᓯᓂᖅ 
ᓱᓇᑐᐃᓐᓇᒻᒥᒃ, ᐅᒥᐊᖑᒐᓗᐊᕈᓂ ᐳᓚᕋᑎᐅᒐᓗᐊᕈᓂ ᐱᓱᑲᑕᒃᑐᖅ, ᐊᒡᕕᐊᕈᑎᔪᓐᓇᒻᒪᑦ ᓱᕋᐃᓗᑎᓪᓗ ᓄᓇᐅᑉ ᐊᐅᓚᓂᖏᓂᒃ 
ᐅᐸᒍᑎᔭᖏᓐᓂᒃ. ᐃᒋᑦᑎᑐᐃᓐᓇᓐᓂᖅ ᓱᕈᔪᓐᓂᒃ ᐊᒻᒪᓗ ᐊᒃᑕᑯᑦ ᐃᒋᑕᐅᓂᖏᑦ ᐊᒃᑐᐃᓂᓐᓂᒃ ᖁᑦᑎᔅᓯᒋᐊᕈᓐᓇᕆᕗᑦ. 
ᑕᒪᐃᓐᓂᒃ ᐅᒥᐊᔾᔪᐊᒥ ᐊᒃᑐᐊᓂᓖᑦ ᓱᕈᖅᑎᕆᔭᐅᔪᑦ ᓇᔅᓴᖅᑕᐅᓂᐊᖅᑐᑦ ᐅᒥᐊᔾᔪᐊᒻᒧᑦ ᐃᒋᑕᐅᔪᔅᓴᐅᓕᓪᓗᑎᒃ ᒪᓕᒐᖏᑦ 
ᒪᓕᓪᓗᒋᑦ MARPOL. ᖃᐅᔨᓴᖅᑏᑦ ᖃᐅᔨᓴᐃᓂᖏᑦ, ᐊᑐᖅᓯᒪᔪᑐᖃᑦ ᐱᖅᑯᓯᖃᑎᒌᓪᓗ ᐊᓐᓂᕆᔭᖏᑦ ᓄᓇᐃᑦ 
ᐸᒡᕕᓴᑦᑕᐅᔪᓐᓇᖅᑐᑦ ᐊᒡᕕᐊᕈᑎᔭᐅᓗᑎᓪᓘᓐᓃᑦ ᐊᑐᖅᑕᐅᒐᔭᖅᑐᑦ ᐳᓚᕋᑎᑦ ᐱᓕᕆᓂᖏᓄᑦ.  
 
ᐃᓯᖅᑎᑕᐅᓂᖏᑦ ᓇᔪᖅᑎᐅᓐᖏᑦᑐᑦ ᐆᒪᔪᑦ ᖃᓂᒻᒪᓰᓪᓗ - ᓄᓈᓐᓂᕗᑦ ᓯᒡᔭᒥᓪᓗ ᐱᓕᕆᓃᑦ  
ᐳᓚᕋᑎᑦ ᐅᐸᒃᓯᒪᓂᖏᑦ ᐃᓂᐅᔪᓂᒃ ᐃᓚᖃᖅᖢᑎᒃ ᐅᒥᐊᕋᓛᓂᒃ ᖁᓕᒥᒎᓪᓗ ᒥᑲᑕᓐᓂᖏᑦ ᓴᖅᑮᔪᓐᓇᖅᑐᑦ ᐱᔮᖅᑯᑕᐅᖏᑦᑐᒥᒃ 
ᕿᒪᐃᓂᒻᒥᒃ ᐋᓪᓚᐅᔪᓂᒃ ᐆᒪᔪᓂᒃ ᑕᑯᔅᓴᐅᖏᑦᑐᓂᓪᓘᓐᓃᑦ ᖁᐱᕈᕋᓛᓂᒃ. ᓴᖅᑮᓂᖅ ᐊᓪᓛᓗᓐᓂᒃ ᓂᔾᔪᑎᓂᒃ, ᐃᔾᔪᓐᓂᒃ 
ᐊᒻᒪᓘᓐᓃᑦ ᑕᑯᔅᓴᐅᓐᖏᑦᑐᓂᒃ ᖁᐱᕐᕈᓂᒃ ᐊᖏᔪᒻᒪᕆᒻᒥᒃ ᐊᒃᑐᐃᓂᖃᕈᓐᓇᖅᑐᖅ ᐆᒪᔪᖁᑎᖏᓂᒃ ᕿᒪᐃᕝᕕᐅᔫᑉ.  
 
ᐃᓅᓕᐊᖃᖅᑐᓕᕆᓃᑦ - ᓄᓈᓐᓂᕗᑦ ᓯᒡᔭᒥᓪᓗ ᐱᓕᕆᓃᑦ  
ᐅᓗᕆᐊᓇᖅᑕᐃᓕᒪᓂᖅ ᐊᒃᑐᐊᓪᓚᕆᒃᑭᕗᖅ ᓱᕋᐃᑦᑕᐃᓕᒪᓂᒻᒥᒃ ᐊᕙᑎᑦᑎᓂᒃ, ᐱᓗᐊᖅᑐᒥᒃ ᐱᑕᖃᓕᑲᓪᓚᒃᑯᓂ ᑐᐊᕕᓐᓇᖅᑐᒥᒃ 
ᑲᒪᒋᔭᕆᐊᖃᓕᖅᑐᒥᒃ. ᑕᒪᓐᓇ ᐃᓚᖃᕈᓐᓇᕆᕗᖅ ᐃᓅᓕᐊᖃᖅᑐᓕᕆᓃᑦ ᖃᓂᑦᑐᒃᑯᑦ ᑕᕆᐅᑉ ᑎᖕᒥᐊᖏᑕ ᐃᕙᕝᕕᖏᓄᑦ 
ᐊᓯᖏᓄᓪᓗ ᓂᔾᔪᑎᐅᔪᓄᑦ. ᑕᒪᓐᓇ ᑐᑭᖃᕈᓐᓇᕆᕗᖅ ᐸᒡᕕᓴᐃᓂᒻᒥᒃ ᕿᒫᓯᒪᑎᓪᓗᒋᑦ ᓯᓚᕈᔪᒻᒧᑦ ᐃᓅᓕᐊᖃᕋᓱᓐᓂᓄᓪᓗ 
ᓄᓈᖅᓯᒪᔪᑐᖃᕕᓂᓐᓂᒃ ᐊᑯᓂᐅᔪᒥᒃ. ᐱᑕᖃᕆᕗᖅ ᓱᕈᐃᓂᒻᒥᒃ ᐃᓄᓐᓄᑦ ᕿᒪᒐᖅᑕᐅᓲᒃᑯᑦ, ᐊᑐᖅᓯᒪᔪᓄᓪᓗ ᐊᓐᓇᐅᒪᓂᒻᒧᑦ 
ᐊᑐᖅᑕᐅᓲᓂᒃ.  
 
ᑲᑎᓕᒫᖅᖢᒋᑦ ᐊᒃᑐᐃᓂᕆᓲᖏᑦ - ᓄᓈᓐᓂᕗᑦ ᓯᒡᔭᒥᓪᓗ ᐱᓕᕆᓃᑦ  
ᑲᑎᓕᒫᖅᖢᒋᑦ ᐊᒃᑐᐃᓂᕆᓲᖏᑦ ᐊᒃᑐᐃᓂᐅᕗᑦ ᑲᑎᓕᒫᖅᖢᒋᑦ ᐊᑐᖅᓯᒪᔪᓂᒃ, ᐅᓪᓗᒥ ᐊᑐᓕᖅᑐᓂᒃ ᓯᕗᓂᑦᑎᓐᓂᓪᓗ 
ᓂᕆᐅᒋᔭᓄᑦ ᐱᓕᕆᓂᐅᔪᓄᑦ. ᑖᒃᑯᐊ ᐱᓕᕆᓂᐅᔪᑦ ᓴᖅᑭᓲᑦ ᐊᕐᕌᒍᒐᓴᒃᑯᑦ ᓇᒥᕈᓘᔭᓪᓗ. ᐅᑎᖅᑕᕋᓐᓂᐅᓲᑦ ᐅᒥᐊᔾᔪᐊᒃᑯᑦ 
ᑐᓐᖓᔪᓂᒃ ᐳᓚᕋᑎᓄᑦ, ᐃᓚᖃᖅᖢᑎᒃ ᐊᓯᖏᓂᒃ ᐃᓄᓐᓄᑦ ᐊᑐᖅᑕᐅᓲᓂᒃ ᐱᓕᕆᓂᐅᔪᓂᒃ, ᓴᖅᑮᔪᓐᓇᖅᐳᖅ ᑲᑎᓕᒫᖅᖢᒋᑦ 
ᐊᒃᑐᐃᓂᕆᓲᖏᓂᒃ ᓄᓇᐅᑉ ᐃᓕᖅᑯᓯᐊᓄᑦ, ᓂᔾᔪᑎᖏᓄᑦ, ᐱᕈᖅᑐᖏᓄᑦ, ᐊᑐᖅᓯᒪᔪᑦ ᐃᑦᑕᓐᓂᓴᖏᓄᑦ, ᐊᒻᒪᓗ ᖃᐅᔨᓴᖅᑏᑦ 
ᖃᐅᔨᓵᕆᓲᖏᓐᓄᑦᐃᑲᔪᐃᔾᔪᑎᓪᓗ ᐳᓚᕋᓐᓂᐅᓲᑦ ᐱᓕᕆᓃᑦ ᐅᐸᑲᖅᑕᖅᑕᐅᔪᓄᑦ. ᓄᓇᖓᓄᑦ ᒪᓕᒃᖢᓂ ᐱᔾᔪᐊᖑᓂᖓ 
ᒪᓕᒃᑭᕗᖅ ᑲᑎᓐᓂᕆᓪᓗᐊᖅᑕᖏᑕ ᐊᒃᑐᐃᓂᖏᑦ ᓄᓇᖏᓄᑦ ᒪᓕᒃᖢᒍ ᐊᔾᔨᒌᖏᓐᓂᕆᓲᖏᑦ ᐃᓕᖅᑯᓯᐅᔪᑦ ᓄᓇᒥᒃ ᓲᓪᓗ 
ᐊᓄᕆᖓ ᓯᓚᖓ ᐊᒻᒪ ᖃᓄᑎᒋ ᐅᐸᑲᖅᑕᖅᑕᐅᓲᖑᒻᒪᖔᑦ. ᐃᓱᒪᒋᔭᐅᔭᕆᐊᓖᑦ ᑕᒪᒃᑯᐊ ᑲᑎᓕᒫᖅᖢᒋᑦ ᐊᒃᑐᐃᓂᕆᓲᖏᑦ 
ᐊᒻᒪᓗ ᓯᕗᓂᐊᒍᑦ ᐅᖃᐅᓯᐅᓯᒪᔪᑦ ᐊᒃᑐᐃᓂᕆᓲᖏᑦ ᑎᑎᕋᖅᓯᒪᓂᖏᓄᑦ.   
 

ᓄᖅᑲᖅᓯᒪᓇᓱᐊᕈᑏᑦ 
 
ᐅᒥᐊᔾᔪᐊᒻᒥ ᐱᓕᕆᓃᑦ  
ᒪᓕᓪᓗᓂ ᑕᒪᐃᓐᓅᖓᔪᓄᑦ ᐃᓕᖅᑯᓯᐅᔪᓄᑦ, ᐃᓚᒋᔭᖏᑦ ᐅᒥᐊᔾᔪᐊᑉ ᐱᓕᕆᔨᖏᑕ ᐃᓛᓐᓂᒃᑯᑦ ᓄᓈᕈᓐᓇᖅᑎᑕᐅᓲᑦ 
ᐊᐅᓪᓚᐅᔾᔨᔨᐅᑉ ᐊᖓᔪᖅᑳᖓᓄᑦ. ᐃᖅᑲᓇᐃᔭᖅᑏᑦ ᐊᔾᔨᑦᑎᐊᖓᓂᒃ ᐸᓐᓇᐅᑎᖃᖅᑎᑕᐅᓗᑎᒃ ᑲᒪᒋᔭᐅᒻᒥᓗᑎᓪᓗ ᐃᑭᒪᔨᑎᑐᑦ, 
ᐱᓗᐊᖅᑐᒥᒃ ᐃᓱᒪᒋᓪᓗᒋᑦ ᖃᓪᓗᓈᑎᑐᑦ ᖃᐅᔨᒪᑦᑎᐊᓐᖏᑐᐃᓐᓇᕆᐊᖃᓐᓂᖏᑦ ᐊᒻᒪᓗ ᐃᓕᖅᑯᓯᑐᖃᒥᒍᑦ ᑲᒪᑦᑎᐊᕆᓂᒻᒥᒃ 
ᐊᕙᑎᑦᑎᓐᓂᒃ. ᑕᐃᒪᓕ ᐱᒋᐊᓕᕌᖓᑦ ᐊᐅᓪᓚᐅᔾᔨᓂᕆᓲᕗᑦ, ᓯᕗᓂᐊᒍᓪᓗ ᓄᓈᕋᓱᓐᓂᖏᑕ, ᑕᒪᐃᓐᓄᑦ ᐅᐸᒃᑕᐅᔭᕆᐊᓕᒃ 
ᐅᓂᒃᑳᕈᓯᖅ ᐊᑐᕆᐊᓕᓐᓄᑦ ᓴᖅᑭᑕᐅᓲᖅ ᐊᕙᑎᕗᑦ ᑲᒪᒋᔭᐅᑦᑎᐊᕈᑎᖏᓄᑦ ᒥᐊᓂᕆᔭᖃᓐᓂᒻᒧᓪᓗ ᑲᒪᒋᔾᔪᑕᐅᓲᓂᒃ 
ᐃᓂᓕᐅᕆᔭᐅᓲᑦ ᐊᖓᔪᖅᑳᑉ ᐊᒡᓚᒃᑎᓄᑦ.  
 
ᐊᕙᑎᑦᑎᓐᓄᑦ ᑐᑭᓯᐅᒪᔾᔪᑎᑦ ᑐᑭᒧᐊᒍᑎᒋᓲᖏᓪᓗ ᓇᓗᓇᐃᕆᔪᑦ ᐊᑐᓛᖑᔪᓂᒃ ᒪᓕᒃᑕᐅᔭᕆᐊᓕᓐᓂᒃ ᐊᑐᕆᐊᓕᓐᓂᓪᓗ 
ᐊᒃᑐᐊᔪᑦ ᑖᒃᑯᓄᖓ ᐊᒃᑕᑯᑦ ᐃᒋᑕᐅᓂᖏᑦ, ᑕᕆᐅᒻᒥ ᓱᕈᐃᔾᔪᑎᓄᑦ ᐊᒻᒪᓗ ᓴᓂᖅᑯᐃᓇᓱᓐᓂᒻᒥᒃ ᐅᓗᕆᐊᓇᖅᑐᒥᒃ 



 
ᑯᐊᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ 2016 ᐊᐅᓪᓛᓐᓂᕆᔭᖓᑦ 

ᑲᓇᑕᒥ ᐆᒪᔪᓕᕆᔨᔾᔪᐊᓄᑦ ᐱᓕᕆᐊᒧᑦ ᐅᓂᒃᑳᖏᑦ  
CW 
CWS Project Description 
ᐊᕝᕕᐊᕈᑎᓂᒃ ᓂᔾᔪᑎᖏᓄᑦ ᐱᕈᖅᑐᖏᓄᓪᓗ ᐊᑐᐃᓐᓇᐅᑎᑕᐅᓗᑎᒃ ᑳᐱᑕᖓᓄᑦ ᐊᖓᔪᖅᑲᐅᑎᖏᓄᓪᓗ. ᐊᐅᓪᓚᐅᔾᔨᔨᐅᑉ 
ᐊᖓᔪᖅᑳᖓ ᐅᓂᒃᑳᕆᔭᖃᓪᓗᓂ ᐅᖃᐅᓯᖏᒍᑦ ᒪᓕᒃᑐᒥᒃ ᐃᖅᑲᓇᐃᔭᖅᑎᓄᑦ ᐊᑐᕆᐊᓕᖏᓄᑦ ᓴᖅᑮᓗᓂ ᓯᕗᓂᐊᒍᑦ ᓯᕗᓕᖅᐹᑉ 
ᓄᓈᓐᓂᕆᓂᐊᖅᑕᖓᑕ.  
 
ᐅᑯᐊ ᑎᑎᕋᖅᓯᒪᔪᑦ ᐊᑐᐃᓐᓇᐅᓲᑦ ᐅᒥᐊᔾᔪᐊᒥ ᐊᖓᔪᖅᑲᐅᑎᖏᓄᑦ, ᐱᓕᕆᔨᖏᓄᑦ ᐊᒻᒪᓗ ᐊᐅᓪᓚᐅᔾᔨᔨᑦ ᐅᖃᓕᒫᕋᔅᓴᖏᓄᑦ:  

 MARPOL-ᑯᑦ ᓄᓇᔾᔪᐊᒻᒥ ᐊᖏᖃᑎᒌᒍᑎᖏᑦ ᓄᖅᑲᖓᑎᑦᑎᓇᓱᐊᓐᓂᒻᒧᑦ ᓱᕈᓐᓂᒃ ᐃᒋᑦᑎᖃᑦᑕᓐᓂᖏᑦ ᐅᒥᐊᔾᔪᐊᓂᒃ. 
 SOLAS-ᓄᓇᔾᔪᐊᒻᒥ ᐊᖏᖃᑎᒌᒍᑦ ᐱᔾᔪᑎᖃᖅᑐᖅ ᐃᒪᕕᒻᒥ ᐃᓅᓕᐊᖃᓐᓂᒻᒥᒃ ᐅᒥᐊᔾᔪᐊᒦᑦᑐᓂᒃ. 
 ᑕᕆᐅᑉ ᐳᐃᔨᖏᑕ ᓴᐳᒻᒥᔭᐅᓂᖏᓄᑦ ᐱᖁᔭᖅ. 
 ᑕᒪᒻᒥᒃ ᑲᓇᑕᐅᑉ ᐅᑭᐅᖅᑕᖅᑐᐊᓄᑦ ᐱᔪᓐᓇᐅᑎᑦ 
 ᐅᖃᓕᒫᒐᕋᓛᖅ ᐊᐅᓪᓚᐅᔾᔨᔨᑦ ᐱᓕᕆᔨᖏᓐᓄᑦ ᐊᒻᒪᓗ ᐊᐅᓪᓚᐅᔾᔨᔨᐅᑉ ᐊᖓᔪᖅᑳᖏᓄᑦ  
 AECO ᐊᐅᓪᓚᐅᔾᔨᔩᑦ ᑐᑭᒧᐊᒍᑎᒋᓲᖏᑦ 
 ᑎᑎᖅᓯᒪᔪᑦ ᓂᕈᐊᖅᑕᐅᓯᒪᔪᑦ ᐃᓃᑦ ᑐᑭᒧᐊᒍᑎᒋᔭᖏᓄᑦ  
 ᑯᐊᒃᑯᑦ ᐊᐅᓪᓚᐅᔾᔨᔨᖏᑦ IEEs 

 
ᐅᒥᐊᔾᔪᐊᒃᑯᑦ ᑲᒪᒋᔭᐅᓲᑦ ᐊᑐᖅᑕᐅᓪᓕᓗᑎᒃ ᓄᖅᑲᖓᑎᑦᑎᓇᓱᐊᕈᑎᑦ ᓱᕈᐃᔭᓐᓂᒻᒥᒃ ᐊᕙᑎᑦᑎᓐᓄᑦ ᐃᓚᖃᖅᑐᖅ ᐅᑯᓂᖓ:  

 ᐅᓗᕆᐊᓇᖏᑦᑐᒥᒃ ᐅᔾᔨᖅᓴᖅᖢᑎᒃ ᐅᒥᐊᔾᔪᐊᒃᑯᑦ ᓇᕈᓂᖅ ᐊᐅᓚᑕᐅᓪᓗᑎᒃ ᐊᐅᓪᓛᓕᒪᔪᓂᒃ ᑳᐱᑕᓂᒃ 
ᐊᖓᔪᖅᑲᐅᑎᓂᓪᓗ ᐅᒥᐊᔾᔪᐊᓄᑦ ᓇᕈᔾᔪᑎᑦ ᓄᑖᖑᓛᖑᓪᓗᑎᒃ. ᓄᓇᓐᖑᐊᑦ ᓄᑖᕈᖅᓯᒪᔪᑦ ᐅᒥᐊᔾᔪᐊᒻᒦᑦᑐᑦ. 

 ᒪᓕᒃᑕᐅᓲᖅ ᐅᓪᓗᖁᑎᖃᖅᖢᓂ ᐸᖅᑭᒃᖠᕆᓂᖓ ᐅᒥᐊᔾᔪᐊᖓᓂᒃ, ᑕᒪᐃᓐᓂᓪᓗ ᓴᓇᔾᔪᑕᐅᓲᓂᒃ ᐸᖅᑭᓂᖅ, 
ᐱᖃᓯᐅᑎᓪᓗᒋᑦ ᐳᓪᓚᓕᑦ ᐅᒥᐊᕗᑦ, ᐊᐅᓚᑎᒋᓲᖏᑦ, ᖁᓕᒥᒎᑦ, ᓈᓚᐅᑎᒃᑯᑦ ᐅᖄᓚᐅᑎᕗᑦ ᑐᐊᕕᓐᓇᖅᑐᒧᓪᓗ 
ᐊᑐᖅᑐᔅᓴᖏᑦ. 

 ᑕᒻᒪᖅᓯᒪᖏᑦᑐᒥᒃ ᑐᖅᑯᐃᕝᕕᒃ ᐃᒋᑕᐅᓂᖏᓪᓗ ᐊᑐᕇᖅᓯᒪᔪᑦ ᓱᓇᑐᐃᓐᓇᑦ ᑲᒪᒋᔭᐅᓪᓗᑎᒃ ᐱᕐᕈᓗᓐᓂᒻᒧᑦ ᑯᕕᖁᓇᒋᑦ.  
 ᐱᓂᓪᓗᒐᖅᑐᓄᑦ ᐸᓐᓇᐅᑎᓕᐊᑦ ᐅᖅᓱᐊᓗᒻᒧᓪᓗ ᑯᕕᔾᔪᑎᑦ ᓴᓗᒻᒪᖅᓴᐅᑎᖏᑦ (ᓴᓗᒻᒪᖅᓴᐃᔾᔪᑏᑦ) ᒪᓕᓪᓗᒍ 

ᐊᑐᖁᔭᐅᓯᒪᔪᑦ ᐊᑖᒍᑦ MARPOL ᐊᖏᖃᑎᒌᒍᑎᒃᑯᓪᓗ ᐊᑐᕆᐊᓕᕗᑦ ᒪᓕᒐᕋᓛᖏᓪᓗ ᐅᖅᓱᐊᓗᒻᒥᒃ ᑯᕕᓂᖏᓄᑦ 
ᐅᒥᐊᔾᔪᐊᒻᒥᐅᑦ. 

 ᐃᒻᒥᖅᓱᖅᑕᐅᓕᕈᑎᒃ ᐅᖅᓱᖃᐅᑎᖏᑦ ᐳᓪᓚᓕᑦ ᐅᒥᐊᑦᑕ ᐊᐅᓚᐅᑎᖏᓄᑦ ᖁᓕᒥᒎᓄᓪᓗ ᒪᓕᓪᓗᒋᑦ ᐊᐅᓚᑦᑎᓂᒻᒧᑦ 
ᒪᓕᕋᕆᓲᖏᑦ ᑯᕕᖁᓇᒋᑦ ᑕᒪᐅᖓᑐᐃᓐᓇᓪᓗ ᐅᖅᓱᐊᓗᒃ ᐃᓯᐊᕿᖁᓇᒍ ᑕᕆᐅᖓᓄᑦ ᐊᕙᑖᒍᑦ.  

 ᖃᐅᔨᓴᑦᑎᐊᖅᖢᑎᒃ ᐃᓕᓴᖅᑕᐅᓂᖏᑦ ᐅᒥᐊᔾᔪᐊᒻᒥᐅᑦ ᐃᖅᑲᓇᐃᔭᖅᑎᓪᓗ ᓴᖅᑭᑐᐃᓐᓇᕆᐊᓕᓐᓂᒃ ᐅᓗᕆᐊᓇᓲᓂᒃ 
ᓴᖅᑭᑎᑐᐃᓐᓇᕆᐊᓖᑦ ᐊᒻᒪᓗ ᑖᒃᑯᐊ ᑕᕝᕙᓐᖓᑲᐅᑎᒋ ᑲᒪᒋᔭᐅᔾᔪᑎᖏᑦ ᓴᖅᑭᑦᑕᕆᐊᖃᖅᑕᖏᑦ ᐅᐸᓗᖅᑕᐅᒍᑎᒃ 
ᓱᕈᓐᓇᖅᑐᒥᒃ ᑯᕕᔪᖃᖁᓇᒍ ᐊᕙᑎᑦᑎᓐᓄᑦ. 

 ᐅᒥᐊᔾᔪᐊᓕᒫᕗᑦ ᖁᓕᖃᖅᑐᓂᒃ ᒪᑐᐊᖅᓯᒪᔪᓂᓪᓗ ᐅᒥᐊᕋᓛᓖᑦ ᕿᒫᔾᔪᑎᔅᓴᓂᒃ ᑖᒃᑯᐊᓗ ᓂᓪᓚᓱᑦᑐᒧᑦ ᐃᒫᖅᑐᓄᑦ 
ᐊᑐᖅᑕᐅᔪᔅᓴᑦ ᓈᒻᒪᓗᑎᒃ ᑕᒪᐃᓐᓄᑦ ᐃᖅᑲᓇᐃᔭᖅᑎᓄᑦ, ᐊᐅᓪᓚᐅᔾᔨᔨᓄᑦ ᐃᑭᒪᔨᐅᔪᓄᓪᓗ.  

 
ᑭᓂᖅᑐᖅ ᑭᓂᖅᑐᓖᓪᓗ ᐊᒥᐊᒃᑯᑦ - ᐅᒥᐊᔾᔪᐊᒻᒥ ᐱᓕᕆᓃᑦ  
ᐱᑕᖃᑐᐃᓐᓇᕆᐊᖃᓐᓂᖓ ᑕᕆᐅᒻᒧᑦ ᓱᕈᐃᓂᐅᔪᒥᒃ ᐊᖅᐸᓯᒋᐊᖅᓯᒪᓲᖅ ᐊᑐᑦᑎᐊᕌᖓᑕ ᐅᑭᐅᖅᑕᖅᑐᒧᑦ ᓇᔪᕈᓐᓇᖅᑐᓂᒃ 
ᐅᒥᐊᔾᔪᐊᓂᒃ ᐅᒥᐊᔾᔪᐊᓕᕆᔨᓂᓪᓗ, ᐅᔾᔨᖅᓵᖃᖅᑐᓄᑦ ᐊᐅᓚᑦᑎᔨᖃᓂᒻᒥᒃ, ᐊᒻᒪᓗ ᐊᓯᖏᒍᑦ ᑖᒃᑯᐊ ᓇᔅᓴᖅᑕᖏᑕ ᐅᖅᓱᐊᓗᖏᑦ 
ᐅᒥᐊᔾᔪᐊᑦ ᐅᓯᒐᔪᓐᖏᒻᒪᑕ ᐅᓗᕆᐊᓇᓲᓂᒃ ᓴᓇᐅᒪᔭᐅᓲᓂᒃ (ᓲᓪᓗ ᖃᐅᔨᓴᖅᑎᒃᑯᑦ ᐃᑲᔪᓲᓪᓗ ᐱᓕᕆᔨᑦ ᐅᒥᐊᔾᔪᐊᖏᑎᑐᑦ). 
ᑖᓐᓇ ᐊᑐᖁᔭᐅᓯᒪᔪᖅ ᑎᒥᖏᓐᓄᑦ ᒪᓕᒐᕋᓛᖅ ᒪᓕᒃᖢᒍ NSF 45 CFR ᐃᓚᖓ 673, ᐅᒥᐊᔾᔪᐊᖅ ᐱᓯᒪᓲᖅ ᐊᖏᖅᑕᐅᓯᒪᔪᒥᒃ 
ᐅᒥᐊᔾᔪᐊᒻᒥ ᑭᓂᖅᑐᒧᑦ ᓱᕈᐃᓂᒻᒧᑦ ᑐᐊᕕᓐᓇᖅᑐᓕᕆᔾᔪᑖ ᐸᓐᓇᐅᑦ (SOPEP) ᒪᓕᒃᑕᐅᑦᑎᐊᓐᓂᐊᕆᓪᓗᓂ. ᑭᓂᖅᑐᓖᑦ ᐃᒪᕈᔪᑦ 
ᑐᖅᑯᖅᑕᐅᓯᒪᓲᑦ ᐅᒥᐊᔾᔪᐊᑉ ᐃᒪᖃᕝᕕᐊᓄᑦ ᑯᕕᔭᕆᐊᖃᓐᖏᑦᑐᓄᑦ. ᑯᕕᓯᔪᖃᓲᖑᖏᑦᑐᖅ ᐃᒥᒻᒥᒃ ᐊᒻᒪᓘᓐᓃᑦ ᑭᓂᖅᑐᓕᒻᒥᒃ 
ᑐᖅᑯᖅᓯᒪᔪᒥᒃ ᑖᒃᑯᓇᓐᖓᑦ ᐃᒪᖃᐅᑎᓂᒃ ᑲᓇᑕᐅᑉ ᐅᑭᐅᖅᑕᖅᑐᐊᑕ ᑕᕆᐅᖏᓂᒃ. ᑭᓂᖅᑐᓖᑦ ᐃᒪᒻᒥᓪᓗ ᐃᖑᖅᓯᒪᔪᑦ, 
ᐊᓯᖏᓪᓗ ᐅᓗᕆᐊᓇᕈᓐᓇᓲᑦ ᐃᒪᖃᐅᑏᑦ, ᐱᓯᒪᔭᐅᖏᓐᓇᓪᓗᑎᒃ ᐅᒥᐊᔾᔪᐊᒻᒥ ᐅᑎᖅᑎᑕᐅᓗᑎᒃ ᐅᑎᕈᑦᑕ ᑐᓚᕝᕕᑦᑎᓐᓄᑦ 
ᑭᕕᔭᐅᓕᑐᐃᓐᓇᓪᓗᑎᒃ. ᐅᖅᓱᐊᓗᒻᒥ ᑯᕕᓂᒻᒧᑦ ᐸᓐᓇᐅᑎᕗᑦ ᓴᓇᔾᔪᑎᖏᓪᓗ ᐅᓯᔭᐅᓲᑦ ᐅᒥᐊᔾᔪᐊᒻᒥ, ᐊᖓᔪᖅᑲᐅᑎᓪᓗ 
ᐱᓕᕆᔨᓪᓗ ᐱᓕᒻᒪᔅᓴᖅᓯᒪᓪᓗᑎᒃ ᑲᒪᒋᔭᖃᓐᓂᒻᒥᒃ ᐅᖅᓱᐊᓗᒻᒥᒃ ᑯᕕᔪᓂᒃ ᓴᓗᒻᒪᖅᓴᐃᓂᒻᒥᒃ.  
 
ᐊᒃᓯᕕᑦ - ᐅᒥᐊᔾᔪᐊᒻᒥ ᐱᓕᕆᓃᑦ  
ᑯᐊᒃᑯᑦ ᐊᐅᓪᓚᐅᔾᔨᔨᖏᑦ ᐊᒻᒪᓗ ᑳᐱᑕᓐ, ᐊᖓᔪᖅᑲᐅᑎᖏᑦ ᐅᒥᐊᔾᔪᐊᒻᒥᐅᓪᓗ ᑲᒪᑦᑎᐊᓐᓂᐊᖅᑐᑦ ᑖᒃᑯᐊ ᐊᑐᕆᐊᓕᕗᑦ ᐊᑖᒍᑦ 
MARPOL ᑎᑭᐅᒪᖁᓪᓗᑎᒍᑦ. ᐅᒥᐊᔾᔪᐊᒻᒥ ᐃᑯᐊᓪᓚᐃᓲᖑᔪᒍᑦ ᐃᑭᑦᑐᓐᓇᖅᑐᓂᒃ ᐊᖏᖅᑕᐅᓯᒪᓪᓗᓂᓗ ᐊᒃᓯᕕᒻᒥ ᐸᖅᑭᓂᒻᒧᑦ 
ᐊᐅᓚᑦᑎᔾᔪᑎᖏᓄᑦ ᐊᑖᒍᑦ MARPOL ᐊᒻᒪᓗ MEPC 59(33) ᐱᖃᓯᐅᔾᔨᓪᓗᓂᓗ ᑐᕌᖓᔪᓂᒃ ᐊᑐᕆᐊᓕᓐᓂᒃ ᐅᒥᐊᔾᔪᐊᒥ 



 
ᑯᐊᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ 2016 ᐊᐅᓪᓛᓐᓂᕆᔭᖓᑦ 

ᑲᓇᑕᒥ ᐆᒪᔪᓕᕆᔨᔾᔪᐊᓄᑦ ᐱᓕᕆᐊᒧᑦ ᐅᓂᒃᑳᖏᑦ  
CW 
CWS Project Description 
ᐃᑯᐊᓪᓚᐃᔾᔪᑎᓄᑦ. ᑖᒃᑯᐊ ᓴᓇᔭᐅᓯᒪᔪᑦ ᐅᒥᐊᔾᔪᐊᑦᑎᓐᓄᑦ, ᓴᓇᔭᐅᓪᓗᑎᒃ, ᐊᐅᓚᑕᐅᓪᓗᑎᒃ ᑲᒪᒋᔭᐅᓪᓗᑎᓪᓗ ᒪᓕᒃᖢᒋᑦ 
ᐊᑐᕆᐊᖃᖅᑎᑕᑦ. ᐊᓂᖅᑐᑐᐊᑦ ᐃᒋᑕᔅᓴᑦ ᐃᑯᐊᓪᓚᒃᑕᐅᓲᖑᕗᑦ.   
 
ᑭᓈᓗᒃ - ᐅᒥᐊᔾᔪᐊᒻᒥ ᐱᓕᕆᓃᑦ  
ᐅᒥᐊᔾᔪᐊᕗᑦ ᒪᓕᑦᑎᐊᓲᑦ ᑖᑯᓂᖓ MARPOL ᐊᑐᖁᔭᖏᓐᓂᒃ ᑭᓈᓗᒻᒧᑦ ᓴᓗᒻᒪᖅᓴᐃᓂᒻᒧᑦ. ᑕᒪᐃᓐᓂᒃ ᑭᓈᓗᐃᑦ, ᐅᐊᓴᐅᑎᓖᑦ 
ᐃᒦᑦ ᐊᒻᒪᓗ ᓂᖅᖠᐅᕕᐅᑉ ᐅᐊᓴᕝᕕᖓᑕ ᐃᒪᖏᑦ ᑐᖅᑯᖅᑕᐅᓯᒪᓲᑦ ᓴᓗᒻᒪᖅᓴᖅᑕᐅᓚᐅᖏᓐᓂᒻᒥᓂᒃ. ᓴᓗᒻᒪᖅᓴᐃᔾᔪᑎᕗᑦ 
ᐃᓚᐅᖅᓯᓲᖅ ᓴᓗᒻᒪᖅᓴᐃᓪᓗᓂᓗ ᑭᓈᓗᒻᒥᒃ, ᐊᓇᐃᑦ ᐃᑎᕈᖓᓗ ᐊᕕᒃᑕᓪᓗᑎᒃ. ᑭᓈᓘᑉ ᐊᒥᐊᒃᑯᓪᓗᑯᐊ ᐊᒧᔭᐅᓲᖅ ᑖᔅᓱᒪᓐᖓᑦ 
ᓴᓗᒻᒪᖅᓴᐃᕝᕕᒻᒥ ᐃᑯᐊᓪᓚᒃᑕᐅᓪᓗᑎᓪᓗ.  
 
ᐃᒃᑕᖅᑯᑎ - ᐅᒥᐊᔾᔪᐊᒻᒥ ᐱᓕᕆᓃᑦ  
QEI ᑲᒪᒋᔭᖃᓐᓂᐊᖅᑐᖅ ᑕᒪᐃᓐᓂᒃ ᐅᒥᐊᔾᔪᐊᑉ ᐱᓕᕆᔨᖏᑦ ᑐᓴᐅᒪᓂᖏᓄᑦ ᖃᐅᔨᒪᓂᖏᑕᓗ ᒪᓕᓐᓂᖏᓪᓗ ᓄᓇᔾᔪᐊᑉ 
ᑐᑭᒧᐊᒍᑎᖏᓄᑦ ᓄᖅᑲᖓᑎᑦᑎᓂᒻᒧᑦ ᓴᖅᑮᓂᒻᒥᒃ ᐱᔪᒪᔭᐅᓐᖏᑦᑐᓂᒃ ᑕᕆᐅᑉ ᐆᒪᔪᖏᓐᓂᒃ ᖃᓂᒻᒪᓰᓪᓗ ᐅᒥᐊᔾᔪᐊᑉ 
ᐃᒃᑕᖅᑯᑖᑕ ᐃᒥᖁᑖᓂᒃ ᓯᐅᕋᓕᒻᒥᓪᓘᓐᓃᑦ ᑯᕕᓯᓐᓂᕈᑎᒃ.  
 
ᓱᕈᐃᔭᑦᑐᑦ - ᐅᒥᐊᔾᔪᐊᒻᒥ ᐱᓕᕆᓃᑦ  
ᐊᑐᖃᑦᑕᓐᓂᖅ ᑖᒃᑯᐊ MARPOL ᐊᑐᖁᓯᒪᔭᖏᓐᓂᒃ ᐅᖅᓱᔅᓴᓂᒃ ᐅᒥᐊᔾᔪᐊᓄᑦ ᒥᑭᑦᑐᓄᓪᓗ ᐅᒥᐊᕋᓛᓄᑦ ᐃᑲᔪᐃᓲᖅ 
ᐊᖅᐸᓯᒃᑎᑦᑎᓇᓱᐊᓐᓂᒻᒥᒃ ᓱᕈᐃᔭᑦᑐᓂᒃ ᑯᕕᔭᐅᔪᑦ ᐊᕙᑎᑦᑎᓐᓄᑦ. ᐱᔮᖅᑯᑕᐅᓐᖏᑦᑐᒥᒃ ᑯᕕᓯᓃᑦ ᐊᒻᒪᓘᓐᓃᑦ ᑲᑕᐃᓃᑦ 
ᓴᖅᑭᑦᑐᑦ ᐊᖅᐸᓯᓛᒥᒃ ᐊᒃᑐᐃᓂᖃᖅᑎᑕᐅᓲᑦ ᒪᓕᑦᑎᐊᖅᖢᑕ ᐊᑐᖅᑕᐅᓲᑦ ᐊᐅᓚᑦᑎᓂᒻᒧᑦ ᒪᓕᒐᖏᑦ ᐊᒻᒪᓗ ᓴᓗᒻᒪᖅᓴᐃᓂᒃᑯᑦ 
ᐊᒻᒪᑦᑕᐅᖅ ᐊᓄᕆᒧᑦ ᒪᓕᒻᒧᓪᓗ ᓯᐊᒻᒪᒃᑎᑕᐅᒐᔭᕆᓪᓗᑎᒃ.  
 
ᐸᒡᕕᓵᕆᓂᖅ ᑕᕆᐅᑉ ᐆᒪᔪᖏᓐᓂᒃ - ᐅᒥᐊᔾᔪᐊᒻᒥ ᐱᓕᕆᓃᑦ  
ᓇᐅᒃᑯᑦ ᐃᖏᕐᕋᓂᐊᒍᑦ ᐅᒥᐊᔾᔪᐊᖅ ᐅᐸᒐᓱᑦᑕᒥᓄᑦ ᑐᕌᖓᓗᓂ ᐅᐸᒍᑎᔾᔮᖏᓚᖅ ᑭᓴᓪᓗᓂᓘᓐᓃᑦ ᖃᓄᓗᐊᖅᑐᒧᑦ 
ᐃᑉᐱᒋᓇᓱᒃᖢᒋᑦ ᐸᒡᕕᓴᐃᑦᑕᐃᓕᒪᓃᑦ ᓯᒡᔭᖅᐸᓯᐅᑉ ᓄᓇᖏᓂᒃ. ᓯᑯᖃᓐᖏᑎᓪᓗᒍ, ᐊᒻᒪᓘᓐᓃᑦ ᐊᐅᓚᔪᒥᒃ ᓯᑯᒃᑯᑦ, ᐅᒥᐊᔾᔪᐊᖅ 
ᐊᖅᑯᓵᖃᑦᑕᓐᓂᐊᖅᑐᖅ ᑕᕆᐅᑉ ᐳᐃᔨᖏᓐᓂᒃ ᑎᖕᒥᐊᖏᓂᓪᓗ. ᐱᓕᕆᓲᖑᔪᒍᑦ ᐸᒡᕕᓵᖃᖅᑕᐃᓕᒪᓪᓗᑕ ᓂᔾᔪᑎᑦ ᑲᑎᓐᖓᔪᓄᑦ 
ᓴᓂᖅᑯᓐᓇᓱᒃᖢᑎᒍᑦ, ᐊᒃᑐᐃᓗᐊᓐᖏᑦᑐᓪᓗ ᐅᒥᐊᔾᔪᐊᑉ ᐃᖏᕐᕋᓂᖏᑦ ᓱᒃᑲᐃᓵᖅᖢᑎᒃ ᐅᖓᓯᓐᓂᐊ ᓈᒻᒪᒋᐊᖅᖢᒍ. ᐅᒥᐊᔾᔪᐊᑦ 
ᐊᐅᓚᑕᐅᓲᑦ ᒪᓕᑦᑎᐊᖅᖢᑎᒃ ᐊᑐᖁᔭᐅᓲᓂᒃ ᑖᒃᑯᓇᓐᖓᑦ NOAA ᐊᕝᕕᓐᓂᒃ ᖁᓐᖏᐊᕋᓱᓐᓂᖅ ᑕᐅᑐᑲᑕᓐᓂᓪᓗ ᐊᓯᖏᓂᒃ 
ᑕᕆᐅᑉ ᐳᐃᔨᖏᓐᓂᒃ ᐊᓛᔅᑲᒥ, ᒪᓕᓲᕗᑦ ᑖᒃᑯᐊ IAATO ᑕᕆᐅᒻᒥ ᓂᔾᔪᑎᓄᑦ ᖁᓐᖏᐊᕆᓂᒻᒧᑦ ᑐᑭᒧᐊᕆᔭᖏᑦ (ᐊᕝᕕᓐᓄᑦ 
ᓯᒡᒍᓕᓐᓄᓪᓗ, ᓇᑦᑎᓐᓄᑦ ᐊᒻᒪᓗ ᑕᕆᐅᑉ ᑎᖕᒥᐊᖏᑦ) ᐅᒥᐊᔾᔪᐊᓄᑦ ᐊᒻᒪᓗ ᐳᓪᓚᓖᑦ ᐅᒥᐊᑦ ᐊᐅᓚᓂᖏᓄᑦ, AECO 
ᑐᑭᒧᐊᕆᔾᔪᑎᖏᑦ, CWS-ᑯᑦ ᑐᑭᒧᐊᕆᔭᖏᑦ ᑕᕆᐅᑉ ᑎᖕᒥᐊᖏᓂᒃ ᖁᓐᖑᐊᕋᓱᓐᓂᑦ ᐅᒥᐊᔾᔪᐊᒃᑯᑦ ᓇᕈᔪᓄᑦ, ᐊᒻᒪᓗ CWS-ᑯᑦ 
ᑐᑭᒧᐊᕆᔭᖏᑦ ᐅᐸᒍᑎᓂᒻᒧᑦ ᑎᖕᒥᐊᑦ ᐃᕙᕝᕕᒋᓲᖏᑦ ᐃᓐᓈᕈᐃᑦ ᑲᓇᑕᒥ ᐅᔾᔨᖅᓵᕆᖁᓪᓗᒍ ᓂᔾᔪᑏᑦ ᐊᑐᓂᑦ ᑲᑎᓐᖓᓂᖏᓪᓗ 
ᐸᒡᕕᓵᕆᔭᐅᓗᐊᖁᓇᒋᑦ.  
 
ᓇᐃᓪᓕᒋᐊᒐᖅ- ᐅᒥᐊᔾᔪᐊᒻᒥ ᐱᓕᕆᓃᑦ  
ᐅᒥᐊᔾᔪᐊᑉ ᐊᐅᓚᓂᖏᑦ ᑲᒪᒋᔭᐅᓂᐊᖅᑐᑦ ᐊᐅᓚᓂᖃᖅᑎᑕᐅᓗᓂ ᒪᓕᓪᓗᑎᒃ ᐊᑐᐊᒐᖏᓂᒃ SOLAS; ᑖᓐᓇ ISM ᐊᑐᖁᔭᖓ; 
ᐊᒃᑐᐊᓂᓖᑦ ᑲᓇᑕᒥ ᐱᖁᔭᐃᑦ ᒪᓕᒐᕋᓛᓪᓗ, ᐱᖃᓯᐅᑎᓪᓗᒍ ᑕᕆᐅᑉ ᐳᐃᔨᖏᓂᒃ ᓴᐳᒻᒥᔭᐃᓂᒻᒧᑦ ᐱᖁᔭᖅ, ᐊᒻᒪᓗ 
ᐅᓗᕆᐊᓇᖅᑐᒦᑦᑐᑦ ᓂᔾᔪᑎᑦ ᐱᖁᔭᖓ; QEI-ᑯᑦ ᐅᒥᐊᔾᔪᐊᒻᒥ ᐱᓕᕆᓃᑦ ᐊᕙᑎᒨᖓᔪᑦ ᑐᑭᒧᐊᒍᑏᑦ (ᐅᐃᒍᖓ 10.12), ᐊᒻᒪᓗ 
ᑖᒃᑯᐊ IAATO ᑕᕆᐅᒻᒥ ᓂᔾᔪᑎᓂᒃ ᖁᓐᖑᐊᕋᖅᑎᓄᑦ ᑐᑭᒧᕆᔾᔪᑏᑦ. ᓴᐳᒻᒥᔭᐅᔪᑦ ᐃᓂᖏᓄᑦ ᐃᓯᖅᑐᖃᔾᔮᖏᑦᑐᖅ ᐱᔪᓐᓇᐅᑎᑦ 
ᐊᖏᖅᓯᒪᔾᔪᑏᓪᓗ ᐱᓯᒪᔭᐅᓐᖏᑎᓪᓗᒋᑦ. ᑖᓐᓇ ᑳᐱᑕᖓ, ᐊᖓᔪᖅᑲᐅᑎᖏᑦ ᐱᓕᕆᔨᖏᓪᓗ ᑲᒪᒋᔭᖃᓐᓂᐊᖅᑐᑦ ᒪᓕᓐᓂᒻᒥᒃ 
ᑖᔅᓱᒪᐅᑉ MARPOL ᒪᓕᒐᕋᓛᖏᓐᓂᒃ. ᑐᐊᕕᓐᓇᖅᑐᒧᑦ ᐊᑐᖅᑕᐅᓲᑦ ᐊᑐᐃᓐᓇᐅᓂᐊᖅᖢᑎᒃ ᑯᕕᔪᖃᑲᓪᓚᓐᓂᕈᓂ ᐅᖅᓱᐊᓗᒻᒥᒃ. 
ᐅᒥᐊᔾᔪᐊᑉ ᐊᐅᓚᓂᖓ ᓂᕆᐅᒋᔭᐅᔪᖅ ᐅᖓᑕᐅᔾᔨᔾᔮᕋᓱᒋᔭᐅᓇᓂ ᒥᑭᑦᑐᒥᒃ ᐊᖅᑯᓵᑐᐃᓐᓇᖅᑐᒥᒃ ᐊᒃᑐᐃᓂᒻᒥᒃ ᐱᕈᖅᑐᖏᓄᑦ, 
ᓂᔾᔪᑎᖏᓄᑦ, ᐊᓯᖏᓄᓪᓗ ᐃᓗᓕᕆᔭᖏᓄᑦ ᑲᓇᑕᐅᑉ ᐅᑭᐅᖅᑕᖅᑐᐊᑕ.  
 
ᐅᒥᐊᑦ ᖁᓕᒥᒎᓪᓗ ᐱᓕᕆᓃᑦ  
ᐅᒥᐊᑦ ᖁᓕᒥᒎᓪᓗ ᐱᓕᕆᓃᑦ ᓴᖅᑮᔪᓐᓇᖅᐳᑦ ᐊᒃᑐᐃᓪᓚᕆᓐᓂᖃᓐᓂᒻᒥᒃ ᓂᔾᔪᑎᓂᒃ ᐱᕈᖅᑐᓂᓪᓗ. ᑖᒃᑯᐊ ᓄᖅᑲᖅᓯᒪᓇᓱᐊᕈᑏᑦ 
ᐱᓕᕆᓃᑦ ᐃᓚᖃᖅᑐᑦ ᐊᑐᓕᖅᑎᑦᑎᓂᒻᒥᒃ ᐊᑐᖅᑕᐅᓲᑦ ᐊᐅᓚᑦᑎᓂᒻᒧᑦ ᒪᓕᒐᖏᓐᓂᒃ ᐊᒻᒪ ᐊᑐᓪᓚᕆᒐᓱᓐᓂᒻᒥᒃ ᒪᓕᒃᖢᑎᒃ 
ᐊᑐᖁᔭᐅᓯᒪᔪᓂᒃ ᑐᑭᒧᐊᕆᓯᒪᔪᑦ ᐊᐅᓚᑦᑎᓂᒻᒧᑦ ᒪᓕᒐᕋᓛᖏᓂᒃ ᐱᔪᓐᓇᐅᑎᒧᓪᓗ ᒪᓕᒐᕋᓛᖏᓄᑦ ᒥᑭᓛᒥᒃ 
ᐊᖅᑯᓵᑐᐃᓐᓇᖅᑐᒥᒃ ᐊᒃᑐᐃᓂᖃᖁᓪᓗᒋᑦ ᐅᑭᐅᖅᑕᑑᑉ ᐱᕈᖅᑐᖏᓄᑦ ᓂᔾᔪᑎᖏᓄᓪᓗ. ᑕᒪᐃᓐᓂᒃ ᐱᓕᕆᓂᖏᑦ ᑲᒪᒋᔭᐅᓗᑎᒃ 
ᒪᓕᓪᓗᒍ ᑖᓐᓇ ᑕᕆᐅᑉ ᐳᐃᔨᖏᑦ ᓴᐳᒻᒥᔭᐅᓂᖏᓄᑦ ᐱᖁᔭᖅ ᐅᖃᖅᓯᒪᓂᐊ: “ᐊᑐᓐᖏᓪᓗᑎᒃ ᖃᖓᑕᓲᓂᒃ, ᐅᒥᐊᔾᔪᐊᓂᒃ, 

ᑲᓇᑕᒥ ᐆᒪᔪᓕᕆᔨᔾᔪᐊᓄᑦ ᐱᓕᕆᐊᒧᑦ ᐅᓂᒃᑳᖏᑦ  
CW 
CWS Project Description 
ᐅᒥᐊᓐᓂᒃ ᐊᓯᖏᓂᓪᓗ ᐃᖏᕐᕋᔾᔪᑎᓂᒃ ᐸᒡᕕᓵᖃᔭᑦᑐᓂᒃ ᐆᒪᔪᓂᒃ, ᓇᓪᓕᐊᑐᐃᓐᓇᒃᑯᑦ ᑕᕆᐅᒻᒥ ᓄᓇᒥᓪᓘᓐᓃᑦ”. ᑖᒃᑯᐊ 
ᐳᓪᓚᓖᑦ ᐅᒥᐊᒻᒥᒃ ᐊᖁᑎᕗᑦ, ᖁᓕᒥᒎᖅᑎᕗᑦ, ᖃᔭᖅᑐᖅᑏᓪᓗ ᑐᓴᐅᒪᑎᑕᐅᓂᐊᖅᑐᑦ ᐃᓕᖅᑯᓯᐅᖁᔭᐅᔪᓂᒃ ᐆᒪᔪᑦ ᖃᓂᒋᔮᒍᑦ. 
ᑕᒪᒻᒥᒃ ᐳᓪᓚᓖᑦ ᐅᒥᐊᒻᒥᒃ ᐊᖅᖁᑎᕗᑦ ᖃᖐᔭᕆᐊᖃᕆᕗᑦ ᑎᒥᖁᑎᑦᑕ ᐃᓱᒪᖃᐅᓯᒃᑯᑦ ᐊᑐᓪᓚᕆᒃᑐᓄᓪᓗ ᐸᐃᑉᐹᖅᑕᕈᑎ 
ᖃᐅᔨᓴᐃᓂᖅ ᐅᒥᐊᖅᑐᓐᓂᒻᒧᑦ ᐅᑭᐅᖅᑕᖅᑑᑉ ᐃᒪᖏᓐᓂᒃ. ᑕᒪᐃᓐᓂᒃ ᐊᑐᖅᑕᐅᓲᑦ ᐅᑎᖅᑕᐅᖃᑦᑕᖅᑐᑦ ᐅᒥᐊᔾᔪᐊᒻᒧᑦ.  
 
ᓴᖅᑭᓪᓗᐊᓐᖏᑦᑑᒐᓗᐊᖅ ᑖᒃᑯᐊ ᐳᓪᓚᓕᑦ ᐅᒥᐊᕗᑦ, ᖁᓕᒥᒎᑦ ᖃᔭᐃᓪᓘᓐᓃᑦ ᐊᑐᖅᑕᐅᓂᖏᑦ ᒥᑭᑦᑐᒥᒃ ᐊᖅᑯᓵᖅᑐᒥᓪᓗ 
ᐊᒃᑐᐃᓂᖃᓐᓂᐊᓂᒃ ᑲᓇᑕᐅᑉ ᐅᑭᐅᖅᑕᖅᑐᐊᑕ ᐊᕙᑎᖓᓂᒃ ᒪᓕᒃᖢᒍ ᐊᑐᑦᑎᐊᓐᓂᐊᓐᓂᑦᑕ ᐊᐅᓚᑦᑎᓂᒻᒧᑦ ᒪᓕᒋᐊᓕᓐᓂᒃ 
ᐊᑐᑦᑎᐊᓐᓂᒃᑯᑦ ᐊᑐᖁᔭᐅᔪᓂᒃ ᐊᐅᓚᑦᑎᓂᒻᒧᑦ ᒪᓕᒐᕋᓛᖏᓂᒃ (SOP) ᒪᓕᑦᑎᐊᓐᓂᒻᒥᓪᓗ ᑕᒪᐃᓐᓂᒃ ᑐᑭᒧᐊᕆᔾᔪᑎᓂᒃ, 
ᐱᓕᕆᓂᒻᒧᑦ ᐊᑐᑦᑎᐊᕈᑎᓂᒃ, ᒪᓕᒐᕋᓛᓂᒃ, ᐊᒻᒪᓗ ᐱᔪᓐᓇᐅᑎᒃᑯᑦ ᒪᓕᒐᕋᓛᕆᔭᖏᓐᓂᒃ.  
 
ᓄᓈᓐᓂᕗᑦ ᓯᒡᔭᒥᓪᓗ ᐱᓕᕆᓃᑦ  
ᓯᕗᓪᓕᖅᐹᖅ ᐊᑐᓪᓗᐊᑕᓐᓂᐊᖅᑕᕗᑦ ᐊᒃᑐᐃᓂᓖᑦ ᒥᑭᓛᒥᒃ ᐊᖅᑯᓵᑐᐃᓐᓇᖅᑐᒥᓪᓘᓐᓃᑦ ᐊᒃᑐᐃᓂᖃᖁᓪᓗᒋᑦ ᐊᒡᕖᖃᑦᑕᓐᓂᖅ 
ᑲᒪᒋᔭᖃᓐᓂᓪᓗ ᐊᖅᑯᓵᖅᑕᓐᓂᑦᑎᓐᓂᒃ. ᓯᒡᔭᒧᑦ ᓄᓈᓐᓂᕗᑦ ᑐᓚᓐᓂᕗᓪᓗ ᐊᑐᐊᒐᖓ ᐊᒃᑐᐃᓗᐊᖅᑕᐃᓕᒪᓂᒻᒧᑦ ᑐᕌᒐᓕᒃ 
ᑖᒃᑯᐊ ᐃᑭᒪᔩᑦ ᓄᓈᖅᑐᑦ ᐸᖅᑭᔨᖃᑦᑎᐊᖅᖢᑎᒃ ᐅᖓᑖᓅᖏᑦᑐᖅ ᐊᑕᐅᓯᖅ ᐃᖅᑲᓇᐃᔭᖅᑎ ᑲᒪᓪᓗᓂ 1:20, ᓇᓗᓇᐃᖅᑕᓄᑦ 
ᓄᓇᓄᑦ ᑭᒡᓕᖃᖅᖢᑎᒃ ᐃᑲᕐᕋᖏᑦ. ᑲᒪᒋᔭᐅᑦᑎᐊᓐᓂᖏᓄᑦ ᐅᐸᒍᑎᑦᑕᐃᓕᒪᑎᑕᐅᓲᑦ ᓂᔾᔪᑎᓄᑦ. ᐱᕈᖅᑐᑦ ᑕᒪᓐᓇᓗ 
ᓯᑯᖃᖏᑦᑐᖅ ᓄᓇᐃᓐᓇᖅ ᐱᓱᕝᕕᐅᓲᖑᖏᑦᑐᑦ, ᓱᓇᓕᒫᓪᓗ ᐲᖅᑕᐅᔪᖃᕋᑎᒃ ᓴᖅᑮᔪᖃᕋᓂᓗ. ᑖᒃᑯᐊ ᐊᐅᓪᓚᐅᔾᔨᔩᑦ ᓴᖅᑮᓲᑦ 
ᑭᒡᓕᐅᔪᓂᒃ ᐱᓱᒃᑐᓄᑦ ᐱᓱᕝᕕᐅᔪᓐᓇᖏᑦᑐᓂᓪᓗ ᐊᒃᑐᐃᓗᐊᖁᓇᒋᑦ. ᐱᓱᒃᑏᑦ ᑲᑕᒐᐃᔭᕆᐊᖃᓐᖏᑦᑐᑦ ᐃᒋᑦᑎᓗᑎᓪᓘᓐᓃᑦ. 
ᓱᐴᖅᑐᖃᑦᑕᕆᐊᖃᖏᑦᑐᖅ.  
 
ᐃᑉᐱᒍᓱᓐᓂᓕᒫᑦ ᐃᓱᒪᖃᑦᑎᐊᓐᓂᓕᒫᓪᓗ ᐊᑐᖃᑦᑕᓐᓂᐊᖅᑕᕗᑦ ᐆᒪᔪᓂᒃ ᐊᖅᑯᓵᓕᕌᖓᑦᑕ ᐊᒡᕕᐊᕈᑎᖁᓇᑕ ᐸᒡᕕᓵᖃᖁᓇᑕᓗ. 
ᐅᖓᓯᓐᓃᑦ ᓇᓗᓇᐃᖅᓯᒪᔪᓄᑦ ᑭᒡᓕᖃᖅᑎᑕᐅᓗᑎᒃ ᑕᐃᒪᓐᖓᓕᒫᖅ ᐅᔾᔨᖅᓵᕆᔭᐅᓗᑎᒃ ᓂᔾᔪᑎᖏᑦ ᖃᓄᖅ ᐃᑉᐱᒋᔭᖃᓐᓂᖏᑦ 
ᖁᓐᖏᐊᖅᑕᐅᓇᓱᒃᑎᓪᓗᒋᑦ. ᐃᑭᒪᔨᐅᔪᑦ ᓈᓚᓐᖏᑦᑐᑦ ᐅᖃᐅᔾᔨᖅᓱᖅᑕᐅᓚᐅᓪᓗᑎᒃ ᐊᒻᒪᓗ ᒪᓕᒐᕋᓛᑦᑎᓐᓂᒃ ᓱᕋᐃᓪᓚᕆᒃᑯᑎᒃ 
ᐲᖅᑕᐅᓗᑎᒃ ᑖᒃᑯᓄᖓ ᐊᐅᓪᓚᐅᔾᔨᔩᑦ ᐊᖓᔪᖅᑳᖓᓄᑦ ᑭᖑᓂᐊᒍᓪᓗ ᐅᒥᐊᕋᓛᒃᑯᑦ ᐃᑭᒪᔭᕆᐊᖃᕈᓐᓃᓪᓗᑎᒃ ᑐᓵᖏᓐᓂᖏᓄᑦ.  
 
ᐃᑭᒪᔩᑦ ᐊᐱᕆᔭᐅᓲᑦ ᑲᒥᐊᓗᖏᑦ ᓴᓗᒻᒪᖅᓴᖁᔭᐅᓪᓗᑎᒃ ᓯᕗᓂᐊᒍᑦ ᑭᖑᓂᐊᒍᓪᓗ ᓯᒡᔭᒧᑦ ᓄᓈᓐᓂᖏᑕ ᑐᓚᒃᑳᖓᑕ ᐅᒥᐊᒻᒥᒃ 
ᓴᖅᑮᖁᓇᒋᑦ ᐋᓪᓚᐅᔪᓂᒃ ᐆᒪᔪᓂᒃ ᐅᑭᐅᖅᑕᖅᑐᒧᑦ ᑲᓇᑕᒥ ᐊᒻᒪᓗ ᓄᒃᑕᐃᓂᒻᒥᒃ ᐊᓯᖏᓄᑦ ᐆᒪᔪᕋᓛᓂᒃ ᓄᓇᓄᑦ. ᑖᒃᑯᐊ 
ᐅᔾᔨᖅᓵᕆᔭᐅᓂᐊᖅᑐᑦ ᑐᑭᒧᐊᕆᔾᔪᑏᑦ ᑲᒥᐊᓗᓐᓄᑦ ᐊᓐᓄᕌᓪᓗ ᓴᓗᒻᒪᖅᓴᖅᑕᐅᓂᖏᓄᑦ ᐊᖅᐸᓯᕆᓂᐊᖅᑐᑦ ᐊᒃᑐᐃᓂᐅᔪᓂᒃ 
ᓇᒧᑐᐃᓐᓇᖅ. ᑲᒥᐊᓗᓐᓄᑦ ᐅᐊᓴᕝᕕᓂᒃ ᐱᑕᖃᓐᓂᐊᖅᑐᖅ ᐊᒻᒪᓗ ᐊᓗᓪᓘᔭᐅᑎᓂᒃ ᖃᓂᒋᔭᖏᒍᑦ ᐅᒥᐊᒻᒧᑦ ᐃᑭᔭᖅᑐᕝᕕᐊᑕ 
ᐊᒻᒪᓗ ᖁᓕᒥᒎᑉ ᐃᑭᔭᖅᑐᕝᕕᐊᒍᑦ. ᐳᓪᓚᓖᑦ ᐅᒥᐊᖏᑦ, ᖁᓕᒥᒎᑦ ᖃᔭᐃᓪᓗ ᓴᓗᒻᒪᖅᓴᖅᑕᐅᓲᑦ ᓯᕗᓂᐊᒍᑦ ᐊᐅᓪᓛᓐᓂᐊᑕ 
ᐅᑎᖅᓯᒪᓕᖅᑎᓪᓗᒋᓪᓗ.  
 
ᓄᓈᖅᑎᓪᓗᒋᑦ ᐅᓗᕆᐊᓇᖅᑕᐃᓕᒪᔾᔪᑎᑦ – ᓄᓈᓐᓂᕗᑦ ᓯᒡᔭᒥᓪᓗ ᐱᓕᕆᓃᑦ  
ᐸᖅᑭᒃᖠᖅᑐᑦ ᐅᓗᕆᐊᓇᖅᑐᒦᖁᓇᒋᑦ ᐃᑭᒪᔨᖏᑦ, ᐃᖅᑲᓇᐃᔭᖅᑎᖏᑦ ᐊᒻᒪᓗ ᐊᐅᓪᓚᐅᔾᔨᔨᖏᑦ ᓄᓈᕋᓱᑦᑎᓪᓗᒋᑦ 
ᑲᒪᒋᔭᐅᓂᐊᖅᑐᑦ. ᑕᒪᒃᐊ ᐸᓐᓇᑦᑎᐊᖅᓯᒪᓐᖏᑦᑐᑦ ᓄᓈᕋᓱᓐᓂᒻᒧᑦ ᐱᓕᕆᓃᑦ ᓴᖅᑮᔪᓐᓇᒻᒪᑕ ᑕᒪᐃᓐᓂᒃ ᐅᓗᕆᐊᓇᐅᑎᓂᒃ 
ᐃᓄᖏᓄᑦ ᐊᕙᑎᐊᑕᓗ ᓱᕈᖅᑎᖅᑕᐅᓂᖓᓂᒃ. ᐃᓗᐃᑦᑑᔪᓂᒃ ᐅᓗᕆᐊᓇᖅᑕᐃᓕᒪᓂᒻᒧᑦ ᑐᐊᕕᓐᓇᖅᑐᓄᓪᓗ ᐸᓐᓇᐅᑎᖏᑦ 
ᐊᑐᐃᓐᓇᓂᐊᖅᑐᑦ, ᑐᐊᕕᓐᓇᖅᑐᓕᕆᓂᓪᓗ ᐱᓕᒻᒪᒃᓴᕈᑕᐅᖏᓐᓇᖃᑦᑕᓐᓂᐊᖅᖢᑎᒃ.  
 
ᐊᑐᖅᓯᒪᔪᑐᖃᑦ ᐃᑦᑕᓐᓂᓴᖃᖅᑐᓪᓗ ᓄᓇᖏᑦ  – ᓯᒡᔭᒥ ᐱᓕᕆᓃᑦ  
ᐳᓚᕋᑏᑦ ᑕᐃᒪᓐᖓᑦ ᐅᓂᒃᑳᕝᕕᐅᖃᑦᑕᓪᓗᑎᒃ ᐃᓗᐃᑦᑑᔪᒥᒃ ᐊᖏᔫᑎᐅᓂᖓᓂᒃ ᐊᑐᖅᑕᐅᓯᒪᔪᑦ ᓄᓇᐃᑦ ᓇᑉᐸᖅᓯᒪᔭᓪᓗ. 
ᓯᕗᓂᐊᒍᑦ ᐅᐸᒍᑎᑦᑕ ᐊᑐᖅᓯᒪᔪᑦ ᓄᓇᖁᑎᖏᓄᑦ ᐳᓚᕋᑎᕗᑦ ᑲᒥᐊᓗᒻᒥᓂᒃ ᓴᓗᒻᒪᖅᓴᐃᓲᑦ ᐊᒻᒪᓗ ᐊᓐᓄᕌᖏᑦ ᐃᔅᓴᒃᑐᑦ 
ᑕᕆᐅᒻᒧᑦ ᐲᖁᔭᐅᓪᓗᑎᒃ, ᓇᑎᖓ ᐊᒋᐊᖅᑕᖁᓇᒍ ᓴᕕᕋᔭᐃᓪᓗ ᒪᓐᖏᓗᐊᖁᓇᒋᑦ. ᐅᖃᐅᔾᔨᖅᑕᐅᓲᑦ ᐊᑐᖁᔭᐅᓇᑎᒃ 
ᓇᒻᒪᐅᑎᓕᒻᒥᒃ, ᐊᒃᑐᖅᓯᖁᔭᐅᓇᑎᒃ ᑎᒍᒥᐊᑲᑕᖁᔭᐅᓇᑎᒃ ᑎᒍᓯᓗᑎᓪᓘᓐᓃᑦ, ᐸᒡᕕᓵᕆᖁᔭᐅᓇᑎᒃ ᐊᑐᖅᓯᒪᔪᕕᓂᓐᓂᒃ 
ᐃᑦᑕᓐᓂᓴᑦᑐᓂᒃ. ᓱᐴᖅᑐᕆᐊᖃᓐᖏᑦᑐᑦ ᓇᒥᑐᐃᓐᓇᖅ ᓄᓈᖅᓯᒪᑎᓪᓗᒋᑦ ᐳᓚᕋᑎᑦ ᐊᒻᒪᓗ ᑕᐃᒫᒃ ᐃᓱᒫᓗᓇᓐᖏᑦᑐᖅ 
ᐳᓚᕋᓕᕌᖓᑦᑕ ᐊᑐᖅᓯᒪᔪᑐᖃᑦ ᓄᓇᖏᓄᑦ ᐃᒡᓗᖏᓄᓪᓘᓐᓃᑦ. ᑐᕌᖓᓂᓖᑦ ᑐᑭᒧᐊᕆᔾᔪᑎᖏᑦ ᑖᒃᑯᓄᖓ ᐅᐸᓐᓂᑦᑎᓐᓄᑦ 
ᐅᓂᒃᑳᕆᔭᐅᓲᑦ ᐳᓚᕋᑎᓄᑦ ᓯᕗᓂᐊᒍᑦ ᓄᓈᓐᓂᑦᑕ, ᒪᓕᒃᑎᑕᐅᑦᑎᐊᖅᖢᑎᓪᓗ. ᐳᓚᕋᑏᑦ ᐅᓄᓐᓂᖏᑦ ᖃᓂᒋᔮᒍᑦ ᓴᓂᐊᒍᓪᓗ 
ᐊᑐᖅᓯᒪᔪᑐᖃᑦ ᓄᓇᖏᓄᑦ ᑭᒡᓕᖃᖅᑎᑕᐅᓲᑦ ᐅᓄᓗᐊᖅᑐᓄᑦ ᐊᒃᑐᖅᑕᐅᓗᐊᖁᓇᒋᑦ.  
 
ᑲᑎᓕᒫᖅᖢᒋᑦ ᐊᒃᑐᐃᓂᕆᓲᖏᑦ - ᐅᒥᐊᑦ, ᖁᓕᒥᒎᑦ ᐊᒻᒪᓗ ᓄᓈᕋᓱᓐᓂᒻᒧᑦ ᐱᓕᕆᓃᑦ 



 
ᑯᐊᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ 2016 ᐊᐅᓪᓛᓐᓂᕆᔭᖓᑦ 

ᑲᓇᑕᒥ ᐆᒪᔪᓕᕆᔨᔾᔪᐊᓄᑦ ᐱᓕᕆᐊᒧᑦ ᐅᓂᒃᑳᖏᑦ  
CW 
CWS Project Description 
ᐊᔾᔨᒌᖏᑦᑐᓂᒃ ᐱᓕᕆᐊᖃᕈᓐᓇᖅᑐᑦ ᓄᖅᑲᖓᔾᔪᑎᔅᓴᐅᔪᓐᓇᖅᑐᓂᒃ ᓴᓂᖅᑯᐃᓃᑦ, ᐊᖅᐸᓯᕆᓃᑦ, ᐊᒻᒪᓘᓐᓃᑦ ᑲᑦᑐᖓᑎᑦᑎᔪᑦ 
ᓴᖅᑭᑐᐃᓐᓇᕆᐊᓕᓐᓂᒃ ᑲᑎᓕᒫᖅᖢᒋᑦ ᐊᒃᑐᐃᓂᕆᓲᖏᑕ ᐅᒥᐊᔾᔪᐊᒻᒧᑦ-ᑐᓐᖓᔪᑦ ᐳᓚᕋᑎᑦ ᐊᐅᓚᑕᖏᓄᑦ. ᑖᒃᑯᐊ ᐱᓕᕆᓃᑦ 
ᐃᓚᖃᖅᑐᑦ ᑭᒡᓕᖃᖅᑎᑦᑎᓂᒻᒥᒃ ᐅᐸᒍᑕᐅᔪᓂᒃ ᐳᓚᕋᑎᓂᓪᓗ ᓄᓇᓄᑦ ᓇᓗᓇᐃᖅᓯᒪᔪᓄᑦ; ᐊᖏᓛᒥᒃ, ᒥᑭᓛᒥᒃ, ᐊᒻᒪᓘᓐᓃᑦ 
ᑭᖑᕝᕕᖅᑕᖅᑐᒥᒃ ᐅᐸᖃᑦᑕᓐᓂᖅ ᐊᓪᓕᒌᖏᑦᑐᑦ ᓄᓴᖏᓂᒃ; ᓴᓇᔭᐅᑎᑦᑎᓗᓂ ᓄᓇᒧᑦ ᑖᔅᓱᒧᖓ ᑐᕌᖓᔪᓂᒃ ᑐᑭᒧᐊᕈᑎᓂᒃ 
ᐊᔾᔨᒌᖏᑦᑐᓄᑦ ᓄᓇᓄᑦ; ᓴᖅᑮᓗᑎᒃ ᑎᑭᐅᒪᔭᕆᐊᓕᖏᑕ ᐊᔪᖏᓐᓂᖏᓄᑦ ᐊᑐᖁᔭᐅᓲᑦ ᐅᒥᐊᔾᔪᐊᒻᒥ ᐱᓕᕆᔨᓄᑦ ᐊᒻᒪᓗ 
ᐊᐅᓪᓚᔾᔨᔩᑦ ᐃᖅᑲᓇᐃᔭᖅᑎᖏᓄᑦ; ᐱᓕᕆᐊᖃᓪᓗᑎᒃ ᓴᓂᓕᕇᒃᑐᓂᒃ ᖃᐅᔨᓴᐃᓂᓐᓂᒃ ᐸᒡᕕᓵᓕᓐᓂᓪᓗ ᕿᒥᕐᕈᓇᐅᑎᓂᒃ; 
ᐃᓚᐅᖅᓯᓗᑎᒃ ᓄᓇᒧᑦ ᐋᖅᑭᒋᐊᕈᑎᓂᒃ ᓲᓪᓗᓕ ᐱᓱᕝᕕᖃᖅᑎᓕᓪᓗᒋᑦ; ᐊᔭᐅᕆᓗᑎᒃ ᐃᒻᒥᒃᑯᑦ-ᑲᒪᒋᓂᒻᒥᒃ ᐊᒻᒪᓗ ᐃᒻᒥᒃᑯᑦ 
ᐸᖅᑭᒃᖠᑦᑎᐊᓐᓂᒻᒥᒃ; ᓴᖅᑮᓗᑎᒃ ᖃᑯᑎᒃᑯᓪᓗ ᕿᒥᕐᕈᐃᖃᑦᑕᓪᓗᑎᒃ ᑐᑭᒧᐊᕆᔾᔪᑎᒥᓂᒃ ᐊᑐᖁᔭᐅᔪᓪᓗ ᐃᓕᖅᑯᓰᑦ ᐳᓚᕋᑎᓄᑦ 
ᓴᖅᑭᑕᐅᓯᒪᓐᖏᒃᑯᑎᒃ ᓯᕗᓂᐊᒍᑦ (ᐱᔭᐅᔪᖅ ᐅᑯᓇᓐᖓᑦ ᕿᒥᕐᕈᓇᒃᑕᐅᓂᖓ ᓴᖅᑭᑐᐃᓐᓇᕆᐊᓖᑦ ᑲᑎᓕᒫᖅᖢᒋᑦ ᐊᒃᑐᐃᓃᑦ 
ᐊᕙᑎᑦᑎᓐᓄᑦ ᑮᓇᐅᔭᓕᐅᕋᓱᐊᖅᑎᓂᒃ ᐅᒥᐊᔾᔪᐊᒃᑯᑦ-ᑐᓐᖓᔪᑦ ᐳᓚᕋᑦᑐᓕᕆᔪᑦ ᐋᓐᑕᐅᑎᑲᐅᑉ ᓄᕗᐋᓗᐊᓂ, ᔪᓂ 7-9, 2000 
ᑲᑎᒪᑎᑕᐅᑎᓪᓗᒋᑦ IAATO ᒥᐊᓕᒐᒃᑯᓐᓂᒃ ᑲᑎᒪᑎᑦᑎᖃᑎᖃᖅᖢᑎᒃ ᐊᒻᒪᓗ ᐊᕙᑎᓕᕆᓂᒻᒧᑦ ᓴᐳᒻᒥᔩᑦ ᑎᒥᖓ ᐊᒻᒪᑦᑕᐅᖅ 
ᒥᐊᓕᒐᒃᑯᑦ NSF). 
 
ᐃᑲᔪᖅᓱᐃᓪᓚᕆᒃᑐᒍᑦ ᐅᑯᓂᖓ ᐊᖅᐸᓯᒋᐊᕆᔾᔪᑎᓂᒃ ᐊᒻᒪᓗ ᓄᖅᑲᖅᓯᒪᓇᓱᐊᕈᑏᑦ ᐱᓕᕆᔾᔪᑎᖏᓂᒃ:  

 ᓴᓇᓗᑕ ᑕᑯᔅᓴᕈᐃᓗᑕᓗ ᓄᓇᒧᑦ-ᑐᕌᖓᔪᓂᒃ ᑐᑭᒧᐊᕆᔾᔪᑎᓂᒃ ᐊᔾᔨᒌᖏᑦᑐᓄᑦ ᓄᓇᓄᑦ ᐳᓚᕋᑎᓄᑦ ᐅᐸᒃᑐᐅᓲᓄᑦ. 
 ᐅᔾᔨᖅᓵᕆᔾᔪᑎᑦ ᐱᓕᕆᓂᖏᑦ ᐳᓚᕋᑎᑦ ᐅᐸᓲᖏᓄᑦ ᖃᐅᔨᓵᖑᓗᑎᒃ ᐊᑯᓂᐅᔪᒃᑯᑦ ᑲᑎᓕᒫᖅᖢᒋᑦ ᐊᒃᑐᐃᓂᕆᓲᖏᓄᑦ. 
 ᓴᓂᖅᑯᑕᐅᑦᑕᓐᓂᖏᑦ ᓄᓇᐃᑦ ᑕᑯᔅᓴᐃᔪᑦ ᑐᕌᖓᓪᓚᕆᒃᑐᒥᒃ ᐃᑉᐱᓐᓂᖅᓴᕋᐃᓐᓂᒻᒥᒃ ᐳᓚᕋᑎᓄᑦ ᓴᖅᑭᑐᐃᓐᓇᕆᐊᓕᑦ 

ᐊᕙᑎᐊᓂᒃ ᓱᕋᐃᓂᒻᒥᒃ.  
 ᐊᑐᖃᑦᑕᓐᓂᖅ ᑭᖑᓂᐊᒍᑦ ᐳᓚᕋᑎᑦ ᓄᓇᒧᑦ ᐳᓛᓐᓂᖏᓄᑦ ᐅᓂᒃᑳᔅᓴᓕᐊᑦ ᑕᑕᑎᕋᔅᓴᖏᑦ ᐊᒻᒪᓗ ᖃᕆᓴᐅᔭᒃᑯᑦ 

ᑲᑎᖅᓱᖅᑕᐅᕝᕕᔅᓴᖏᑦ ᑐᑭᓯᐅᒪᓇᖁᓪᓗᒋᑦ.   
 
 


